
    Nordherad    

   statsalmenning  
         
 

                                  gard og slekt 
 

 

 

                                                                                                Av Knut Raastad, desember 2025 
  

 

Nordherad 1947. Foto frå Nordherads-prosjektet, Vågå historielags fotoarkiv. 

Nordherad statsalmenning ligg på solsida av Vågåvatnet. Området mellom Lomsgrensa og 

Sandnes var frå gammalt almenning der kongen hevda retten på å vera eigar. Omkring 1800 

hevda gardbrukarane at almenninga tilhøyrde dei, og oppretta festekontrakter. Men fogden 

hevda at bruka høyrde staten til, og finansdepartementet ba i 1822 om at fogden fekk annulert 

kontraktene. I 1823 tapte dei bruksberettiga gardbrukarane ei sak i overretten om nørdre 

Ulsanden. 

  

Fogd M.S.Lyng beskreiv i 1800 almenninga slik: Skoven tjener ikke til andet enn til 

Brændefang. Om her gaves Tømmerskov, maatte Tømmeret kjøres et Stykke og derefter rulles 

ned fra Fjeldet ned i Vaagevandet, hvor det kunne samles. Jorden er god, men der er meget 

bjergigt og stenigt og Jordskorpen tynd; den dyrkværdige Jord er for det Mæste optaget til de 

herefter nævnte Rydningspladse, som hver for sig have et saare lidet Jordsmon, som ved 

meget Arbeide er blevet opdyrket. Her avles godt Korn. 

 

I 1800 var det i dette området to eldre plassar Grev og Trælviken og fire rydningsplassar 

Sandviken, Kolgroven og to plassar Ulsanden. Utover 1800-talet kom det til mange nye 

plassar, i 1853 er det nemnd 23 bruk og i 1878 29 bruk. Til saman har det vore 35 bruk og 

buplassar. I 1900 var avfolkinga i gang, det var folk på 23 bruk. I dag hundre år seinare er det 

busetjing på seks bruk, like mange som i 1800. 

 

Sist på 1700-talet og ut over 1800-talet voks folketalet svært mykje. Frå 1801 til 1865 vart 

folketalet i Vågå omtrent dobla til 4029, meir enn det som er i dag. Før utvandringa til 

Amerika siste del av 1800-talet kunne rydding i almenninga vera ein måte å koma seg nedpå.  

Dei som starta å rydde seg ein ny heim i almenninga, gjorde det stort sett utan løyve. Når 

fogden vart oppmerksam på nye bruk, var det viktigaste å få festekontrakt slik at det vart 

festeinntekter til statskassa. Gjekk det for lang tid, kunne brukaren hevde seg eigedomsrett.  

Gardbrukarane med almenningsrett såg at nye festebruk kunne gå utover rettane og kravde i 

enkelte tilfelle at bruka skulle utleggjast att. Men samtidig var det bygda som fekk ansvar for 

dei fattige, og da var det kanskje betre om dei kunne fø seg sjølve på dei små plassane i 

almenninga. 

 

Jordlappane var små, men i solsida ved Vågåvatnet var det likevel gode forhald for 

korndyrking. Fyrst på 1800-talet var kornet viktigaste maten, seinare vart poteter eit godt 

tilskot til kosten. I tillegg var det husdyr, på dei minste plassane var dette berre nokre geit og 

sauer. Ellers levde folk av ulikt handverk og dag-arbeid på gardane. Men ofte var det tronge 

kår. 

 

Omtale av bruka i almenningsområdet var ferdig i 2004, og mange har tidlegare fått ei utskrift 

av dette. Enkelte attendemeldingar om feil er korrigert, og eigar- og famileopplysningar siste 

åra er lagt til. 

 

Kjelde:  M.Lyng/G.Tank 1801/1923:  Beskrivelse usolgte almenninger.., s. 76, 160 

 

 



 

3 

 

Gnr. 73 
 

Kleiven øvre 
 

I 1841 vart Kari Johnsdotter Kleven f. 1816 gift med Svend Siversen Storvikseie 1788-1857.  

Kari var dotter til Jon Knutsson f. 1793 i Turtumøygarden og Ragnhild Hansdotter f. ca. 1785 

i Sandneshagen, foreldra budde og ei tid i Kleiven. Svein som var enkjemann var son til Syver 

Sandviken, og i 1853 er det han som er oppgjeve som brukar. Ved barnefødslar i tida 1841-

1851 er dei oppgjeve å bu i Kleiven, men i 1854 var dei i Næbnesset. Da Svein døydde i 1857 

var han inderst i Kleiven, medan Kari i 1865 budde som inderst i søre Øverli saman med 

dottera Kari. Svein og Kari hadde barna 

    Ole f. 1841 

    Kari 1843-1845 

    John f. 1847 

    Anne 1850-1850 

    Hans f. 1851 

    Kari f. 1854   

 

I 1865 var Peder Andersen f. ca. 1825 husmann i øvre Kleiven. Peder var frå Tassmyrhaugen 

og vart i 1855 gift med Rønnaug Johannesdotter Prestegardseie f. ca. 1832, dei hadde barna  

    Anders f. 1855 

    Johannes f. 1859 

    Jacob 1863-1865 

    Jacob 1866-1866 

    Jacob f. 1868 

Det ser ut til at familien har vore i Kleiven mellom 1855 og 1867. Familien emigrerte til 

Amerika. 

 

I 1869 vart Knut Olsen Helleløkken gift med Kari Olsdotter Jelet, i 1869 budde dei i Kleiven 

og fekk sonen 

    Ole f. 1869 

Dei fekk mange fleire barn medan dei seinare budde på Lilleødegården under Håkenstad og 

frå 1873/1874 på Vole i Lom. Knut Vole vart ein kjend fjellførar. Av 

Gudbrandsdalskommisjonens Indberetning går det fram at i 1877 var øvre Kleiven hevda 

eigedomsbruk, Ole Olsen var husmann under Valbjør. Dette kan vera far til Knut Olsen.   

 

I 1875 var Paul Eriksen 1842-1934 husmann i Kleiven, og han var også der seinare. Dette kan 

tyde på at Ole Olsen hadde flytta frå sjølv alt før 1875. Paul Eriksen Stokstadeie vart i 1867 

gift med Brit Hansdotter Sønstlien (Holshaugen) 1844-1912 dotter til Hans Hansen Sønstlien / 

Bondesensplass 1813-1852 og Rannei Hansdtr. Holshaugen 1822-1862. I 1867 og 1871 

budde Paul og Brit på Holshaugen, men i 1874 var dei husmannsfolk i Kleiven under Valbjør. 

Også i 1900 var øvre Kleiven husmannsplass under Valbjør, Paul Eriksen var jordbrukande 

husmann og skogvokter. Paul og Brit hadde barna 

    Mari 1867-1954, gift med Hans Veien 1872-1861, i Nyheim 

    Anne 1871-1951 

    Imbjør 1874-1952, gift med Jon Veien, i Stavseng 

    Ragnhild f. 1877 d.ca.1960 

    Gunhild f. 1879       

    Ola  1882-1955, gift med Hanna Storvikseter 1888-1982, dei budde ved Sandbu 

    Hans f. 1884 kjøpte Jordet i 1917, gift med Mari Sveen f. 1887 

 

Anne hadde sonen Sigurd f. 1903 med Mathias Sveinson Sandbakken, men Mathias omkom i 

ei vådeskotsulykke i Fåvang i 1904. Sigurd voks opp i Kleiven, han vart gift med Marie 

nørdre Vetlsæter i Lom 1910-1979, dei flytte til Bøverdalen. Ragnhild og Anne budde i 

Kleiven til dei vart gamle, dei flytte da med seg stugu til Jordet. Dette var etter krigen. 

 

I 1875 var det i øvre Kleiven 1 sau og 8 geit, medan dei sådde ¼ tønne bygg og ¼ tønne 

poteter. Ti år før hadde dei ei ku også. 

 

Kjelder:   

Norsk Gardsbruk 1953-1997 

Ivar Flatum, Årbok 1981:  Anders Tassmyrhaugen, s. 42 

Jon Kolden 2002:  Bygdabok for Lom 2, s. 145 

Johannes Haugstad 1993: Varp og veft, s. 119 

Folketelling 1865, 1875, 1900 

Panteregister/grunnbok 

Gudbrandsdalskommisjonens Indberetning 1882 

Utskrifter kyrkjebok for Vågå 

Oversikt almenninga 1853 

Anna Randen:  munnleg fortalt 

 

 

Gnr. 77 
 

Groven 
 

Groven ligg i øvre Nordherad, vest for Vetleseter. Namnet er og skrivi Kulgraven og 

Kolgroven.  Det kjem av at det var brend kol der, det er funne kol i jorda nørdst på jordet. 

Husa skal ha stått lenger nord på jordet, stugu vart flytta av Ivar Vetlesæter i 1884. Ein takås 

viser Anno 1716, men det kan vera at stugu er flytta frå annan stad. I 1800 er nemnd at 

ryddinga av plassen begynte for noko over 20 år sidan. Peder Rasmussen 1744-1832 var i 

1801 nemnd som husmann og skomaker. Peder var frå uppigard Visdal, og i 1792 selde han 

saman med brødrene sine Visdal til broren Nils. Peder er i folketellinga nemnd under Mo, og 

han hadde husmannsseddel utstedt av John Mo som meinte å eige plassen p.g.a. hevd. I 1809 

døydde ein Knut Kolgraaven 57 år gammal. Kven dette var er uvisst, men ein spekulasjon er 

at dette kan vera Knut Johannessen Mo f. ca. 1749. Viss han var den fyrste i Groven kan dette 

forklare tilknytninga til Mo. Liste over husmannspenger til kyrkja 1777 nemner Peder Wisdal. 

 

Soldat Peder Rasmussen 1744-1832 vart i 1782 gift med Ane Olsdotter (Sønsteng?) 1747-

1832.  Peder og Ane hadde barna  

    Imbjør 1781-1855, gift 1812 med Tord Siversen, i 1818 budde dei i Groven, barna var 

              Anne Thorsdotter 1815-1817 

              Anne Thorsdotter 1818-1870 

    Kari 1785-1870, gift 1815 med Jon Jacobsen Stafseng 1783-1850 

    Anne f. 1789  

    Rasmus 1790-1857, neste brukar 

 

Rasmus Pedersen fekk i 1813 bygsel frå fogden, og ved dom i høgsterett i 1824 vart denne 

oppretthalde.   Påstanden frå Johannes Mo om eigedomsrett på plassen vart dermed ikkje 

godteke.  Rasmus Pedersen vart i 1818 gift med Anne Amundsdotter Lillesæter 1796-1860, 

dei hadde sonen 

    Peder 1817-1881, neste brukar 

 

Peder Rasmussen fekk feste på Kulgraven i 1862.  Han vart i 1853 gift med Marit Hansdotter 

Lyeneie (Flatmoen)1821-1868, dei hadde barna 

    Rasmus 1847-1851 

    Kari f. 1850, gift med Jakob Grovdalen f. 1859, dei reiste til Amerika (Colorado) 

    Rasmus 1854-1922, neste brukar 

    Hans f. 1856, til USA i 1882, arbeidde i gruvene i Colorado 

    Anne f. 1859, døydde som lita 

    John f. 1865, døvstum, budde i Oslo 

    Ole, f. ca. 1867, til St. Olaf i Dakota i 1888, arbeidde i gruvene i Colorado, forsvann og       

                    familien høyrde ikkje meir til han 

 

Rasmus reiste til Amerika i 1885, men kom attt etter 4-5 år.  I 1883 fekk han feste på 

Kulgroven i Nordherad Statsalmenning, og i 1916 fekk han kongeskjøte på gnr. 77 bnr. 1 

Kolgroven for kr 800,-.  Rasmus Pedersen vart i 1882 gift med Brit Hansdotter Bondesons 

plass 1862-1933, ho var dotter til Hans Bondestugu og Gunhild f. Bakken.  Rasmus og Brit 

fekk barna 

    Marit f. 1883, kam att frå Amerika, vart gift på Fron 

    Hans 1885-1936, arbeidde i gruvene i Colorado, men kom heim att da mora vart einsleg, 

                    flytte i 1930 til Slettmo 

    Gunhild f. 1892, døydde i Amerika 

    Anne 1896-1952 

    Inger 1899-1985, gift med Anders Bakken 1891-1979 som dreiv snikkerverksted, dei  

                   overtok Slettmo i Vågåmo i 1928 

    Ole 1902-1964, gift med Sigrid 1912-2002 frå Eggedal, kom til Midtli som lærar i 1938,  

                   seinare på Tessand og Vågåmo, Både han og Marit Nygjerdet hadde skule i  

                   Groven fordi eine skulerommet på Midtli var brukt til bustad. 

    John f. 1904, arbeidde i politiet, til slutt på Lillehammer 

 

Hans Groven fekk i 1926 skjøte på Groven frå Rasmus Grovens enkje for kr 5000,-, men alt i 

1930 flytte han til Slettmo.  Det var systera Anne og hennar mann Johannes Runningen 1892-

1982 som overtok, men skjøte er ikkje skrivi før i 1936.  Anne og Johannes budde i 

Ulsbustugu før dei flytte til Groven, og dreiv seinare båe bruka.  Dei hadde barna 

    Ragnhild 1915-2005, neste brukar 

    Bjarne f. 1922, gift med Marie Visdal n. Valde 

    Kari 1924-2009, gift med Jens Skogstad 1916-1979 

    Ragna f. 1927, gift med Pål Stokstad 

    Astrid 1931-2015, gift med Sigurd Hølmo 1923-1995 

 

Ragnhild vart i 1940 gift med Jo Aabakken 1906-1976, dei overtok Groven i 1964.  Dei hadde 

barna 

    Ola f. 1940, gift med Ragnhild Kleiven 

    Jon f. 1942, gift med Marta Lid 

    Anne f. 1943, gift med Helge Hovden 1943-1981 

    Leif f. 1947, gift med Alfhild Wangestad 

    Erling f. 1949, gift med Solveig Elisabeth Stemme 

Alle syskjena overtok Groven saman i 1994. 

 

I 1875 var det i Groven 2 kyr, 6 sauer og 3 geit, medan det vart sådd ¾ tønne bygg og 1 ½ 

tønne poteter.  Ti år før var det hest i Groven også. 

 

Kjelder:   

Norsk Gardsbruk 1953 – 1997 

P.Ø.Kvarberg 2000:  Slekter i Vågå og Lom, s. 158, 163 

M.Lyng/G.Tank 1801/1923:  Beskrivelse usolgte almenninger .., s. 77, 160 

Opplandsarkivet Vågå: avskrifter panteregister, kyrkjebøker, familieark, husmannspenger til kyrkja mm. 

Folketelleing 1801, 1865, 1875, 1900 

Ragnhild Aabakken:  munnleg fortald   

 

 

Gnr. 78 
 

Sveum øvre 
 

Sveum ligg i øvre Nordherad ovanfor Midtliskulen. Sveum har også vore skrivi Sveen og 

Sveom.  I 1843 fekk Ole Olsen bygsel på livstid frå fogden.  Sveen gnr. 78 bnr. 1 vart 

skyldsett i 1861.  Ole Olsen Prestgardseie 1801-1864 vart i 1829 gift med Anne Syversdotter 

Gaarden 1801-1885, i 1830 var dei på nørdre Hølmo og i 1833 på Holshaugen. Men i 1840 

var dei på Sveum og dette året eller åra like før er da truleg starten på dette bruket. I 1878 var 

det enkja som brukte Sveum etter livstidsbygselen. Ole og Anne hadde barna 

    Guri f. 1829-1870, gift med Pål Andersen Lysåker i Heidal f. 1828 

    Ole 1833-1917, neste brukar 

    Anne f. 1840 

 

I 1865 var Ole Olsen 1832-1917 forpaktar der sjølv om det var mora som formelt hadde 

bygselen, og i 1886 fekk han sjølv feste på bruket i Nordherad statsalmenning. Ole var gift 

med Rønnaug Johnsdotter Rustom f. 1834. Dei hadde barna  

    Ole f. 1861 

    John f. 1863, utvandra tl Stougton i Amerika i 1883 

    Syver f. 1866, til Stoughton i Amerika i 1883 

    Ole f. 1869 

    Anne f. 1870 

    Guri f. 1873, til Stoughton i Amerika i 1891 

    Mari 1877-1959, neste brukar 

    Barbro 

    Ole f. 1881 

Alle som voks opp med unntak av Mari reiste til Amerika. 

 

Mari vart 1898 gift med Ivar Jakobsen Gudbrandstuen 1877-1964, og i 1909 fekk dei feste frå 

fogden på Sveum mot årsavgift kr 5,-. I 1945 fekk Ivar Sveum skjøte frå 

Landbruksdepartementet for kr 220,-. Mari og Ivar hadde barna       

    Kari 1898-1917 

    Anna 1901-1989, gift med Johannes Hagen 1896-1983, i nordi-Hågå 

    Maria, 1901-1954, ugift, hjå Singer i Olden 

    Ola 1904-1922, til USA 

    Barbro 1907-2000, gift med Per Aabakken 1900-1957 

    Rønnaug 1909-1993, gift med Petter Lien 1904-1989 i Kvam 

    Jakob 1911-2010, g.m. Hilde Hærnes 1910-1996 

    Syver 1913-1995, neste brukar 

    Jo 1916-1919 

    Karl 1918-1991, gift med Ragna Hagen 1927-2008 

    Julie 1921-1986, gift med Marvin O. Bakke 1911-1992, i Steinen 

 

Syver fekk skjøte på bruket i 1946. Han vart i 1950 gift med Marit Ulsanden 1916-1997, dei 

hadde dottera  

    Mari f. 1951 

 

Mari vart i 1975 gift med Jon Øyen f. 1952, dei overtok bruket i 1981. Mari og Jon har barna 

    Monika f. 1976, neste brukar 

    Jorunn f. 1979 

    Per Stian f. 1984 

 

I 2014 vart det tinglyst skjøte frå Mari og Jon Øyen til dottera Monika Øyen. Ho er g./smb.m. 

Gunnar Vestad f.1979, dei har 2 barn: 

    Kristian f.2002 

    Oline f.2004 

 

Øver-Sveum har seter på søre Nistingen, Gudbrandsdalskommisjonen fører ho opp som seter 

til Sveum i 1878. 

 

I 1875 var det på Øver-Sveum 1 føl, 2 kyr, 1 kalv, 6 sauer og 1 geit. Det vart sådd nesten 1 ½ 

tønne bygg og ½ tønne poteter. 

 

Kjelder:   

Norske Gardsbruk 1953 – 1997 

Folketelling 1865, 1875, 1900 

Gudbrandsdalskommisjonens indberetning 1882 

Panteregister 

Utskrifter Kyrkjebok for Vågå 

Festekontrakter 

Ragnhild Aabakken:  munnleg fortald 

 

 

Sveum nedre 

 

Sveum ligg i øvre Nordherad ovanfor Høgberget og Midtliskulen. Det skal ha vore Jehans 

Vetlesæter som tok til på ner-Sveum. Johannes Amundsen 1799-1865 vart i 1846 gift med 

Kari Iversdotter Moshuset eller u. Berge f. 1826. Ved fødsel i 1848 er dei nemnde på Sveum, 

så dei kan ha starta der etter at dei gifta seg i 1846. Det var enkja som fekk feste på plassen i 

1872 og som i 1875 og 1878 er oppgjeve som brukar. Jehans og Kari hadde barna 

    Ragnhild f. 1843, gift med Hans Andersen Lysåker 1842-1910, på Høgberget 

    Amund 1845-1897, neste brukar 

    Kari f. 1848, gift med Petter Dalen, i Ulsbustugu 

    Iver f. 1851, til Blanchard i Amerika i 1883 

    Mari f. 1855 

    Ole f. 1859, skreddar i 1875 

 

Amund som bl.a. er nemnd som knappstøypar, var gift med Sigrid Olsdotter Steindalen 

Raastadeie 1845-1881. Dei hadde barna 

    Anne 1867-1879 

    Johannes 1874-1948, neste brukar 

    Ole f. 1876 

    Anton 1880-1881 

 

Amund vart i 1888 oppattgift med Ingeborg Østensdotter f. 1861, dotter til Østen Sande og 

Mari f. Grev (Mari oppatt gift med Ivar Vetlesæter). Amund og Ingeborg hadde sonen  

      Østen f. 1888, etter at mora døydde vart han oppale i Grev, reiste seinare til Amerika   

Johannes Amundsen fekk feste på Sveum i 1898. I 1921 vart Sveum nedre skyldsett, den 

delen som låg i bygdealmenningen fekk gnr. 78 bnr. 6 og vart overskjøta frå 

bygdealmenninga til Johannes Sveum for kr 80,-. Den delen som låg i statsalmenninga fekk 

gnr. 78 bnr. 5 og Johannes fekk kongeleg skjøte for kr 500,-. Johannes vart  i 1898 gift med 

Kari Gjelbakken 1869-1951, dei hadde barna 

    Amund 1899-1981, neste brukar 

    Per 1902-1934 

    Sigrid 1905-1972, gift med Pål Runningen 1896-1988 

    Elias 1908-1996, gift med Marit Sagrusten 1915-2005, i Moshuset 

    Ola 1911-1948 

       

Amund tok over i 1942 etter faren. Han vart i 1942 gift med Ragnhild Johansen 1913-2014. 

Amund og Ragnhild fekk barna  

    Jorunn 1944-2020, gift med Yngve Kleiven 

    Anne f. 1945 

    Kari 1947-1999 

    Reidun f. 1950, gift med Steinar Aarnes 

 

Ner-Sveum vart i 2002 overført frå Ragnhild Sveum til døtrene Jorunn Kleiven, Anne Sveum 

og Reidun Sveum Aarnes. 

 

I 1865 var det 3 geit på Ner-Sveum, medan det ti år etter ikkje var kreaturhald. Det vart sådd 

1/8 tønne bygg i 1875. 

 

Kjelder:   

Norske Gardsbruk 1953 1997 

P.Ø.Kvarberg: Slekter i Vågå og Lom 2000, s. 131 

Folketelling 1865, 1875, 1900 

Panteregister 

Gudbrandsdalskommisjonens indberetning 1882 

Utskrifter Kyrkjebok for Vågå 

Festekontrakter 

Ragnhild Aabakken:  munnleg fortald 

1881.no 

 

 

 

Rustom 
 

Rustom ligg ovanfor Vetleseter i øvre Nordherad. Ole Amundsen Vetleseter var den fyrste 

som starta i Rustom, men han bytte med syskjenbarnet John Visdal som hadde starta på 

Flåten.   

John Olsen Visdal 1809-1882 var i 1865 brukar i Rustom, og i 1872 har det vorte ordna 

festekontrakt til han på Rustom i Nordherad statsalmenning. John vart i 1834 gift med Ingebor 

Olsdotter Svareplassen 1808-1885, dei er nemnde på Visdal til 1841 og i Ulsbustugu 1844-

1854, så det må vera etter dette at dei starta i Rustom. John og Ingebor hadde barna 

    Mari f. 1832, til Åfjorden 

    Rønnaug f. 1834, gift med Ole Olsen ø. Sveum f. 1831 

    Ole 1838-1922, neste brukar 

    Barbra f. 1841, i Åfjorden i 1875 

    Guri f. 1844, utflytta til Rennebu 1862 

    Anne 1844-1846 

    John 1848-1931, utflytta til Eids prestegjeld i 1871 

    Anne 1851-1927, g.m. Mikkel Mikklsen f.1843, til Jøssund, 

    Mari f. 1853 

    Kari f. 1854, utflytta til Rennebu i 1871 

 

I 1875 er Ole Johnsen oppgjeve som brukar av plassen, medan faren er oppgjeve i 1878. I 

1884 har Ole Johnsen fått fornya festekontrakt. Ole Johnsen var i 1865 nemnd som 

vegarbeidar og i 1875 dreiv han med tømmerarbeid i tillegg til bruket. Han vart 1861 gift med 

Ingebjør Olsdotter Ulmo 1830-1916 frå Lom, dei hadde barna  

    Anne f. 1861 

    John 1863-1958, neste brukar 

    Ole 1867-1867 

    Mari f. 1868, til Amerika 

    Ole f. 1870, til Stoughton i USA i 1891 

 

Ola Rustom døydde 1922. Sonen Jo var i Amerika, men kom heim att da mora døydde. Jo 

som var treskjærar overtok bruket, og i 1923 vart Rustom skyldsett som gnr. 78 bnr. 7. Jo 

Rustom fekk kongeleg skjøte for kr 1500,-. Etter at han ikkje kunne stelle seg sjølv flytte Jo til 

Vetleseter og kom seinare til gamleheimen. 

 

I 1934 vart Rustom overskjøta frå Jo Rustom til Magnus Ø. Lilleseter og har vore drivi saman 

med Vetleseter.  

 

Helene Hovden fødd 1981 fekk i 1983 Rustom frå Magnus Vetleseter. Helene er sonedottera 

til eigaren av Vetleseter Eldrid Hovden som er syster til Magnus Vetleseter. 

 

I 1875 var det i Rustom 2 kyr, 2 kalvar, 2 sauer og 5 geit, medan dei sådde ¾ tønne bygg og 1 

tønne poteter. 

 

Kjelder:   

Norske Gardsbruk 1953 – 1997 

J.Kolden 2000:  Bygdebok for Lom 1, s. 306 

Folketelling 1865, 1875, 1900 

Panteregister/grunnbok 

Utskrifter kyrkjebok for Vågå 

Martinus Høgåsen: Dei dikta med kniven: Jo Rustom, Årbok for Gudbrandsdalen 1961 

Utskrifter festekontrakter 

Gudbrandsdalkommisjonens indberetning 1882 

Ragnhild Aabakken:  munnleg fortald 

 

 

Gnr. 90 
 

Ulsanden 
 

Ulsanden ligg i nedre Nordherad, ved Vågåvatnet aust for Grev. I 1800 er oppgjeve at 

Ulsanden er 40 år gammal, d.v.s. rydda ca. 1760. Gunder Olsen 1728-1819 hadde plassen i 

1800 og kan vera han som starta der. Årleg avgift til almuen var 48 skilling, men fogden 

meinte at plassen låg på statens og ikkje på almuens grunn. At dette ikkje høyrde almuen 

d.v.s. gardane i Nordherad til, vart grunngjeve med manglande tilkomst. Gunder Olsen vart i 

1757 gift med Kari Nilsdotter 1724-1809. Dei hadde barna  

    Ole 1757-1819, neste brukar 

    Nils f. 1760, Nebbneset 

    Knut f. 1765 nørdre Ulsanden 

    Ole f. 1768, Langrusten 

 

I 1800 dreiv sonen Nils halve plassen. I 1804 overdrog Gunder Olsen Ulsanden og hustru 

plassen Ulsanden til eldste sonen Ole Gundersen, mot at han skulle hjelpe dei i alderdommen 

og svara dei føderåd på plassen. Ole Gundersen vart i 1784 gift med Marit Baltsersdotter f. 

1757, dotter til Baltser Imbertsen f. 1735 i søre Lyngvesøygarden og Ingrid Ragnvaldsdotter f. 

ca. 1732. Ole og Marit hadde barna 

    Ingri f. 1785, ugift 

    Ingebret 1787-1857, neste brukar 

    Knut 1789-1829, gift 1812 med Rønnoug Amundsdotter 1769-1852, sjå søre Ulsanden                                            

    Gunhild 1792-1792 

    Gunhild f. 1793 gift med Mads Jacobsen, Haugedalen (Haukdalen) på Lom 

    Imbjør f. 1794 gift med Rasmus Syversen øverste Haugen på Lom 

    Kari f. 1797 

    Gunner f. 1800 

 

I 1812 fekk Engebret Olsen bygsel frå fogden på plassen Ulsanden. Han vart i 1818 gift med 

Guri Olsdotter Sandbueie (Myrum?) 1795-1857. Engebret vart i 1839 erklært umyndig etter 

begjæring frå kjerringa om at han var i den grad einfoldig at han ikkje fornuftig kunne styre 

over sine middel. Engebret og Guri hadde barna 

    Marit 1819-1819 

    Marit 1820-1851 

    Brith f. 1822, gift med Peder Stafseng 

    Ole f. 1824, ugift, død 1892 som fattiglem  

    Ole f. 1826, ugift, død 1901 som legdslem på Kvarberg 

                  Det kan vera ein av desse som er nemnd i bygdaboka der det står at Ola Ulsanden  

                  som var på legd var innom på 18 gardar i Nordherad på eitt år. 

    Knut f. 1828, utflytt til Rendalen 1862 og til Stange 1869 

    Arne f. 1831 

    Kari 1831-1831 

    Kari f. 1834 

 

Knut Engebretsen fekk i 1850 kongeleg skjøte på Ulsanden for 300 Spd, men i 1854 skriv han 

skjøte til Jacob Hansen Lillesæter for 342 Spd.  I 1873 fekk Jacob og skjøte på nørdre 

Ulsanden, men han må ha drivi båe bruka ei tid før, for i 1865 er familien oppgjeve å bu på 

nørdre.   

 

Jacob Hansen Holen 1818-1876 vart i 1847 gift med Mari Iversdotter Lillesæter 1825-1897.  

Ho var frå Vetlseteren og dei budde der før dei kom til Ulsanden. I 1865 dreiv dei både 

Ulsanden og Vetlseteren, medan dei i 1875 var i søre Holen. Jacob og Mari hadde barna 

    Iver f. 1848 

    Hans f. 1851 

    Ole f. 1854 

    Gunhild f. 1857 

    Marit 1859-1859 

    Marit f. 1860 

    Ole 1863-1875 

    Amund f. 1866 

 

I 1873 fekk Ole Andersen Sandum skjøte på Ulsanden frå Jacob Hansen Holen for 870 Spd., 

dette omfatta også nørdre Ulsanden. Ole Andersen 1824-1873 vart i 1871 gift med Kari 

Nilsdotter Nebbneset 1843-1920. Dei hadde dottera  

    Mari f. 1872, til USA i 1891, gift med Erik Jotun 

 

Etter at Ole hengde seg vart Ulsanden bortleigd til bror til Jacob Holen, John Hansen 1815-

1898 og kjerringa Marit Pedersdotter Hagen 1807-1878. I 1865 var dei gardbrukarar i Hagen 

og dit kom dei og attende som føderådsfolk.   

 

Enkja Kari Nilsdotter budde også på Ulsanden saman med dottera og var i 1875 oppgjeve som 

eigar. Kari var dotter til Nils Nebbneset og Mari Larsdotter Tessneset 1815-1889 utanfor 

ekteskap og voks truleg opp hjå mora. Mari budde som ugift saman med Ole Paulsen 1802-

1880, Runningen under Valde og hadde barn med han, men ho var hjå dottera på Ulsanden da 

ho døydde.   

 

Kari vart i 1877 oppattgift med Trond Eiriksson Eklestugun 1837-1916, antikvitetshandlaren 

Skrap-Trond.  Kari og Trond hadde barna 

    Charlotte 1877-1952, ugift, hadde sonen Kristian 1910-1995 

    Erik 1880-1880 

    Erik f. 1881, utvandra til USA og seinare Canada 

    Paul 1884-1930, hadde epilepsi og vart umyndiggjordt 

 

Etter at Trond og Kari var borte fekk Charlotte og Paal skifteskjøte på Ulsanden gnr. 90 bnr. 1 

og 2 (samt gnr. 113 bnr. 1 Trondkvee i Synstlien) for takstsum kr 4000,- i 1921. Men alt i 

1923 vart det auksjonsskjøte på Ulsanden til Hans Dalestuen, prisen var kr 6700,- som 

inkluderte verdi av 5 år kr 2000,- av levebrød til Paul T Ulsanden.   

 

Hans Dalestuen 1875-1959 var frå Nebbneset, son til Imbert Veien og Kari Nebbneset, og var 

såleis syskjenbarn til Charlotte og Paal. Hans Nebbneset vart i 1900 gift med Ingeborg 

Jakobsdotter Bukkesteen 1880-1925, dei hadde barna 

    Inger 1899-1996, gift med Henrik Resvold 1900-1981 

    Barbro 1902-1985, gift med Knut E.Hagen 1898-1985 

    Kari 1904-1983, gift med Johan Bjørkheim 1908-1979 

    Imbert 1906-1986, gift med Marit Storøygard 1910-1995 

    Jakob 1909-1995, gift med Ragna Storøygard 1907-1983 

    Hanna Ingeborg 1911-1918 

    Olav 1914-1996, gift med Ymbjørg Steinli 1914-1991 

    Marit 1916-1997, gift med Syver Sveum 1913-1997 

    Hans 1920-2006, gift med Ragnhild Haugen 1921-2013 

    Nils 1923-2012, ugift 

 

I 1937 fekk Imbert Ulsanden auksjonsskjøte for kr 2400,-. Imbert og Marit har barna 

    Hans Ingvald 1938-1938 

    Erling Håkon f. 1940, neste brukar 

    Nils Magne f. 1943 

    Kåre f. 1946, gift med Liv Rusten 

    Ymbjørg f. 1948, gift med Asbjørn Gjelbakken f. 1947, uppigard Berge 

 

Håkon gift 1963 med Gunhild Rusten f. 1940, dotter til Hans Rusten f. 1912 og Marit 

Ulsletten f. 1921 overtok Ulsanden i 1975. Barna er 

    Arnljot f. 1959, gift med Torill Bente Bakke 

    Ivar Helge, f. 1963 

    Marianne f. 1965, neste brukar gift med Rune Nesset f. 1968 

    Gunn Heidi f. 1970, smb. med Ole Magne Brekken, Lesja 

 

Ivar Helge har eige hus på garden. Han var smb. med Anne Kari Tho, dei har barna 

    Thomas f. 1987 

    Marius f. 1990 

    Jim f. 1994 

Ivar Helge er nå sambuar med Bente Schyttelvik, hennar samt felles barn er 

    Lene 

    Lise     

    Silje f.1997      

    Daniel f.2003 

    Nikolai f.2005 

 

Marianne Nesset f.1965 overtok Ulsand frå faren i 2014, ho er gift med Rune Nesset f.1968. 

Barna er  

    Stine f.1987, g.m. Jørn Magne Stasviken f.1986 

    Andre f.1991 

    Kenth f.1994 

 

I 1875 var det på Ulsanden 1 hest, 2 uksar, 3 kyr, 3 kalvar, 9 sauer og 11 geit. Dei sådde ½ 

tønne rug, 2 ½ tønne bygg, litt erter og 5 ½ tønner poteter. Ti år før er oppgjeve mange fleire 

dyr, men da var drifta saman med Vetleseter og det var ikkje oppgjeve dyr der. Utan nørdre 

Ulsanden var det i 1865 sådd ¼ tønne rug, 2 ½ tønner bygg, litt erter og 1 ½ tønne poteter. I 

1875 var det både budeie og tenar på Ulsanden. 

 

Kjelder:   

Jon Kolden 2000:  Bygdabok for Lom 1, s. 248 og 209 

Jon Kolden 2002:  Bygdabok for Lom 2, s. 339 

Kari og Steinar Storvik 2001:  Dagar som aldri kjem att, s. 101 

Norske Gardsbruk 1953 - 1997    

Folketelling 1801, 1865, 1875, 1900 

Panteregister/grunnbok 

Utskrifter pantebøker 

Utskrifter skifteprotokollar 

Utskrift kyrkjebøker for Vågå 

 

 

 

Ulsandstugu 
 

Ulsandstugu ligg ovanfor Ulsanden, det er mogleg det kan vera denne tomta huset til Lars 

Ulsanden vart oppsett på. Området høyrer til Ulsanden og blir kalla Imbertlykkja.  

I 1865 er det oppgjeve at Nils Knutsen Grev f. 1811 budde i Ulsandstuen. I 1875 er oppgjeve 

bustad søre Ulsanden i almenninga, dette er truleg eit vidare omgrep slik at han budde på 

same plassen. Nils prøvde å byggje noko nytt i almenninga. Dette kan ha vore sør for 

Grevrusten, opp for vegen like vest for Lækja er det tomter. Men grannane i Grev og 

Grevrusten ville ikkje ha han der og reiv etter som han bygde. Årsaka til dette skal ha vore at 

han vart rekna som ei urokråke, av dette hadde han tilnamnet Bråken. Nils Knutsen Grev fekk 

feste på Kuhaugen i 1872, om dette er Ulsandstugu eller området sør for Grevrusten er uvisst. 

Kuhaugen blir det også kalla vest og opp for husa på Nebbneset. Nils Grev dreiv noko med 

sølvsmedarbeid, Lars Ulsanden fann på tomta ein gullring med inngravering N.G.-43. 

 

Nils hadde med syskjenbarnet Rannei Persdotter Bakke 1825-1873 to barn. Han var ei tid i 

Grytten i Romsdal. Nils vart gift med Imbjør Thorsdotter f. 1829 på Lesja, og det var desse to 

som budde i Ulsandstugu. 

 

I 1875 hadde Nils 1 ku og 4 geit, medan han sådde ¼ tønne bygg, litt rug og  nesten ½ tønne 

poteter.  

 

Kjelder:   

Jon Kolden 2000:  Bygdabok for Lom 1, s. 202 

M.Høgåsen, Årbok 1956:  Han Nils Grev, s. 58 

Kari Bakke Storvik:  Stadnamnprosjekt 

Folketelling 1865, 1875 

Festekontrakt 

Håkon Ulsanden: munnleg fortald 

Ola Høgberget: munnleg fortald 

 

 

Ulsanden nørdre 
 

Gnr. 90 bnr. 2 nørdre Ulsanden låg nørdst på nåverande Ulsanden i nedre Nordherad og vart 

også kalla Knutsplass. I 1800 er oppgjeve at den minste plassen Ulsanden var 16 år gammal, 

d.v.s. opprydda 1784 og at det var Ole Gundersen 1757-1819 som budde der. I 1797 selde og 

skjøta Gunder Olsen Ulsanden 1728-1819 rydningsplassen Ulsanden til sonen Knut 

Gundersen for 49 Rd. Gunder overdrog seinare søre Ulsanden til eldste sonen Ole, så det var 

nok nørdre Ulsanden Knut overtok. Det ser såleis ut til at Gunder Olen har hatt hand om både 

nørdre og søre Ulsanden, men at sonen Ole var på nørdre før han overtok søre i 1804. Ole vart 

gift i 1784, det var kanskje da han etablerte seg på nørdre. 

 

Knut Gundersen fekk i 1812 bygselseddel frå fogden på Knutsplassen eller Ulsanden, og i 

1824 godtok rettshavarane i Nordherad statsalmenning at han kunne behalde plassen på sin og 

hustrus levetid mot årleg avgift. Knut Gundersen 1765-1852 vart i 1799 gift med Anne 

Olsdotter, dei hadde dottera 

    Kari 1799-1884 

 

Kari vart i 1830 gift med Ingebret Eriksen Sandebakken 1803-1867, og i liste over 

husmannspenger til kyrkja i 1832 er det han som står som brukar. Kari og Ingebrigt hadde 

barna 

    Ragnhild f. 1830 

    Erik 1833-1833 

    Gunhild 1835-1862 

    Erik 1839-1912 

    Ole 1843-1861 

 

Alt i 1811 fekk far til Ingebret, Erik Engebretsen 1775-1858 bygsel på Bondesens plass i 

Synstlia. I 1860 fekk Erik Ingebretsen (sonesonen) skjøte på Bondesens plass og i 1861 fekk 

han kongeskjøte på Ulsanden for 150 Spd. Folketellinga 1865 viser at familien da budde på 

Bondesens plass. Bondesons plass blir og kalla Ulsand-plassen, dette er truleg etter Ingebret 

og hans familie som kom frå Ulsanden.  

 

Treskjæraren Hans Olsen Helleløkken 1792-1858 budde på Ulsanden og fekk dermed 

tilnamnet Ulsandsnikkaren, enkja Ingeborg Knutsdotter 1789-1877 budde hjå dottera på 

Flåten da ho døydde. Dei var på Ulsanden både i 1851 og 1856, og Hans var nemnd som 

føderådsmann da han døydde. Det er usikkert om dei var på nørdre, søre eller i noko stugu 

ovanfor, men Håkon Ulsanden meiner at dei var på nørdre Ulsanden der husa låg nørdst i 

jordet på dagens Ulsand.   

 

Det kan vera at Ingebret og familien har flytta til Bondesons plass etter at foreldra vart gamle, 

Ulsanden (eventuelt berre husa) kunne da leigast bort til Ulsandsnikkaren. I 1863 budde ein 

systerson Hans Olsen Sandebakken med familie på nørdre Ulsanden, han er nemnd som 

inderst og dreiv dermed ikkje bruket. 

 

I 1865 var det Jacob Hansen Holen som var brukar både på nørdre og søre Ulsanden, og desse 

bruka har sidan vore drivi som eitt. Det er oppgjeve at familien budde på nørdre i 1865, 

medan det i 1875 ikkje budde folk der. Jacob Hansen hadde nok overteke nørdre Ulsanden i 

1865 sjølv om han ikkje fekk skjøte frå Erik Engebretsen før i 1873 (for 150 Spd), da selde 

han både nørdre og søre vidare til Ole Andersen. 

 

I 1865 var det ikkje eige husdyrhald på nørdre Ulsanden, men det er oppgjeve at det vart sådd 

1/8 tønne bygg, 7/8 tønne blandingskorn og ¼ tønne poteter.  

 

Kjelder:   

M.Lyng/G.Tank 1801/1923: Beskrivelse usolgte almenninger .., s. 76, 160 

Folketelling 1865, 1875 

Panteregister/grunnbok 

Utskrifter kyrkjebok for Vågå 

Utskrifter pantebøker 

Håkon Ulsanden:  munnleg fortalt 

Gnr. 91 
 

Grev 
 

Grev gnr. 91 bnr. 1 ligg i nedre Nordherad, ved Vågåvatnet. 

I følgje Norsk Gardsbruk har Grev vore i slekta sidan 1658. I 1726 fekk soknesprest Anders 

Munch kronskjøte på rydningsplassen Grev for 80 Rd. Han kjøpte bruket saman med andre 

gardbrukarar i Nordherad, for i 1728 er det presten saman med gardbrukarane på 

Vistegardane, Valdegardane, Fellese, Mo og Sande som bygsla  bort plassen til Siwer 

Knudsen Grev på si levetid mot årleg avgift to Rd. Syver Grev hadde saman med faren sin 

rydda plassen. Dette vil seia at dei har starta før 1700, men ut frå namn kan dette vera 

oppattrydding av eit gammalt bruk.   

 

Syver Knutsen Grev f. 1685 var gift med Sigrid Pedersdotter uppigard Lunde, dotter til Peder 

Anderssen og Gyda Simensdotter. Dei hadde barna 

    Knut 1714-1772, neste brukar 

    Peder, gift med Marit Pålsdotter, i Sandviken   

 

I 1772 er det skifte etter Knut Syversen Grev 1714-1772. Han var gift med Rønnoug 

Jacobsdotter 1728-1789. Dei hadde barna 

    Sigri f. ca. 1755, gift 1781 med Ole Olsen Langøygarden f. 1748  

    Syver 1757-1834, neste brukar 

    Ingri eller Imbiør f. ca. 1760, gift med Jon Hansen Nyløkken under Storvik 

    Elie f. 1762, d. 1847, gift 1792 med Johannes Jonsson Turtum 1760-1840 

    Jacob f. 1766, gift med Mari Jonsdotter 

    Knut f. 1769 

Rønnoug skifta buet sitt i levende live i 1785, og tok att føderåd: 

a) 2 tønner korn, 1 mæle rug 

b) For til ei ku og tre småkrøter ”hvorav jeg selv beholder yngelen” 

c) Ein liten åker i lykken der ein kan så 2 settinger korn.  2 settinger hampesædland, rett 

til å bryte opp åker på plassen som ho sjøl sår og haustar. 

d) Eit par sko i året 

e) Rett til å ha dottera Elie Knudsd. heime hjå seg så lenge ho vil utan kostnad for sonen. 

f) Varmt hus og rom i dei andre husa det ho treng.  Røgt og pass i alderdom og sjukdom 

og sømeleg garavferd. 

g) Syver Knudsen skal ha ansvaret for yngste broren Knut til han er konfirmert. For det 

skal han ha det som er att etter henne når ho er død. 

Jakob Knutsen fekk utbetalt arven 19 rd 2 ort 1/9 sk i 1793, medan Knut Knutsen har kvittert 

på sin arv 14 rd 23 1/9 sk i 1797. 

Syver Knutsen 1757-1834 overtok Grev i 1785. Han vart i 1784 gift med Rønnaug 

Johannesdotter Lye 1757-1814, dotter til Johannes Iversen f. Kvarberg 1724-1802 og Karen 

Jakobsdotter Lye 1723-1773. Dei hadde barna  

    Knut 1784-1814 

    Kari f. 1787, gift 1830 med enkjemann Ole Gundersen Langrusten f. ca. 1771 

    Johannes 1789-1854, gift med Brit Knutsdotter Storviksløkken f. 1788, i Grevrusten 

    Rønnaug f. 1791, ugift 1834 

    Anne 1793-1893, gift med Peder Olsen Øiseie 1795-1850, til Bakke under Einarsvoll 

    Kari 1797-1863, gift 1820 med Ole Olsen Håkåstadeie (Skårvang) f. ca. 1797, på  

                    (Sels-)Rusten 

    Syver 1799-1846, gift 1821 med Else Jakobsdotter Flatum f.ca. 1794, på Nebbneshaugen 

Syver Knutsen vart oppatt-gift med Mari Olsdotter. 

 

I 1801 var Syver brukar av rydningsplassen Grev, og han har kanskje vore brukar til han 

døydde i 1834, eller til sonesonen Syver Knutsen vart gift i 1827. Eldste sonen Knut Syversen  

1784-1814 døydde berre 30 år gammal, han vart gift i 1805 med Eldri Nilsdotter Visdal 1778-

1828, dotter til Nils Rasmussen Visdal 1742-1820 og Else Hansdotter Strand 1749-1820.  

Knut og Eldri hadde 3 barn: 

    Rønnaug 1805-1807 

    Syver 1807-1882, neste brukar 

    Nils f. 1811, gift med Imbjør Thorsdotter f. 1829 Lesja, dei budde i Ulsandstugu  

 

Syver Knutsen1807-1882 vart i 1827 gift med Mari Jonsdotter Trælviken 1804-1880, dotter 

til Jon Persen Nyrnes 1770-1855 og Imbiør Christoffersdotter Storvik m. f. 1781.  Syver 

Knutsen fekk skjøte på Grev og vart sjølveigar i 1854. Syver og Mari hadde barna 

    Syver 1828-1895, neste brukar 

    Jon 1830-1907, gift med Anne Olsdotter Sagrusten 1852-1937, overtok Trælviken  

    Knut 1832-1914, utflytt Bergen 1854, gift med Anne Iversdotter Bjørviken 1833-1896, i  

                     Kjøpanger 

    Jakob 1837-1904, gift 1866 med Rønnaug Einarsdotter Sandneshagen 1838-1919, i Tunga 

    Mari 1839-1899, gift 1861 med Østen Knutsen Sande 1837-1863, gift 1872 med Iver  

            Jakobsen Lillesæter 1848-1924. I 1865 budde Mari i Grev saman med dottera Ingebor 

            f. 1861 og sonen Syver 1863-1931. Syver budde også hjå besteforeldra i 1875.            

    Christoffer 1841-1925, gift med Kari Jørgensdotter Odde 1848-1926, overtok Grevrusten  

    Syver 1845-1904, gift 1871 med Imbiør Johannesdotter Smedsmo 1851-1885 

    Ymbjørg 1845-1848 

    Ymbjørg 1852-1904, gift 1882 med Ole Olsen Storsteinrusten 1841-1927 

Knut f. 1832 budde i 1865 i Grev saman med kjerringa og barna Mari f. 1857 og Syver f. 

1860.   

 

Men i 1875 var det broren Syver som var kome attende og er da nemnd som gardeigar. Syver 

Syversen 1828-1895 var gift med Eldri Syversdotter nigard Berge 1838-1909. Dei hadde 

barna  

    Mari f. 1859, til St. James i USA i 1880, gift med John Syversen me-Strond 



 

19 

 

    Marit 1860-1919, til St. James i USA i 1883, gift med Knut Pålsen Laingen 

    Syver 1862-1934, til St. James i USA 1882, gift med syskjenbarnet Ragnhild     

                  Christoffersdotter Bakke (Grevrusten) 1869-1949 

    Imbiør 1865-1877 

    Eldri 1867-1891, ugift 

    John 1870-1930, til New York i USA i 1889, gift med syskjenbarnet Mari  

                  Christofersdotter Bakke (Grevrusten) 1875-1961 

    Anne 1872-1947, gift med Christian Mathisstad, 1866-1937, til USA 

    Kari 1875-1907, til New York i USA i 1889, gift med John Halvorsen 

    Iver 1878-1884 

    Christoffer 1880-1889, drukna i Vågåvatnet 

    Mathias 1883-1951, til USA i 1893 

 

På grunn av økonomiske vanskar måtte Syver og Eldri i 1893 gå frå garden og reise til 

Amerika. Peder Knutsen overtok i 1893 og skreiv ut ein pantobligasjon til Vågå Sparebank på 

2000 kroner. Peder f. 1831 var frå Skjellom og var gift med Eli Jakobsdotter Sæterdalen f. 

1830. Dei var busette på Sæterdalen fram til 1870. Ei tid var Peder på Vestlandet og der tok 

han namnet Åre. Peder vart i 1894 oppattgift med Mariet Karen Pedersdotter Sanderaf på 

Fræna f. 1855.   

 

Grev vart teke attende på odel, og i 1900 var det skjøte på Grev gnr. 91 bnr. 1 frå Peder 

Knudsen til Jakob Iversen Lillesæter for 3800 kroner. Jakob var frå Vetlsæteren og son til 

Mari Syverdsdotter Grev 1839-1899 og Iver Jakobsen Lillesæter 1848-1924. Jakob 1871-

1946 var gift med Anne Erlandsdotter Berge 1873-1964, dotter til Erland Hansen Nyhus 

1838-1923 og Live Olsdotter Mundhjeld 1848-1908. Dei hadde barna 

    Ivar 1901-1988, gift med Marit Hysing Olsen 1905-1987 

    Livø 1904-2001, gift 1934 med Mathias Øien 1898-1946 

    Erland 1915-1999, neste brukar 

 

Erland overtok Grev etter faren med skjøte i 1946 for kr 5000,-, herav for lausøyre kr 2500,-.  

Erland vart 1949 gift med Johanne Mo 1920-2008, dotter til Pål J. Mo og Kari Visdal, barna 

er 

    Anne f. 1952, gift med Nils Hesthagen f. 1949 frå Lom, dei bur på Gjøvik 

    Pål f. 1854, neste brukar 

 

Pål gift 1976 med Elin Hestdal f. 1956 frå Dovre overtok Grev i 1989. Dei har barna  

    Lene f. 1976, neste brukar 

    Knut f. 1979 

 

Pål og Elin overtok Mo i 1995 og flytte dit i 2003. Samtidig flytte dottera Lene til Grev, ho er 

gift med Rolf Arne Martinussen f. 1967. Dei har barna 

    Martinus f.2001 

    Syver f.2003 

    Erland f.2006 

Grev har seter på nørdre Nistingen, denne vart rydda kring 1830. 

 

I 1875 var det i Grev 1 hest, 1 ukse, 5 kyr, 5 kalvar, 27 sauer, 20 geit og 2 grisar. Dei sådde ½ 

tønne rug, vel 3 tønner bygg, litt erter og 5 ½ tønner poteter. Ti år før var det 10 kyr i Grev. 

Tassmyrhaugen 
 

Anders Tordsen 1790-1863 var frå Odden i Ottdalen, han var gift med Barbro Olsdotter 

f.1796 frå plassen Valbjørseige / Valbjørslykkja. I 1834 var familien i Lien under Rusnes. Og 

i 1838 var dei husmenn på Holshaugen under Mo, men rundt 1840 har dei brote i 

Tassmyrhaugen og flytta dit. Anders Tassmyrhaugen var tømrar og er i ettertid rekna som ein 

av dei beste treskjærarane. Anders og Barbro hadde barna 

    Eli f. 1819, gift 1853 med Hans Jacobsen Sandneshagen f. 1829, i Ulsbustugu 1854-1857 

    Tor 1822-1861, også ein god treskjærar 

    Ola 1824-1827 

    Per f. 1827, gift med Rønnaug Johannesdotter, budde i øvre Kleiven 1865 

    Ola f. 1830, flytte til Dovre 1855, gift med Marit Skjellstadbakka 

    Rannei f. 1834, utflytt til Rennebu i 1876, budde i 1865 i øvre Kleiven saman med sonen 

                Ole Hansen f. 1861 

    Anders f. 1838, budde i 1865 i øvre Kleiven, flytte til Lom og gift med Embjør  

                Kværnstuen, seinare gift med Marit Åteigen på Dovre 

    Marit f. 1841, gift 1871 med Peder Knutsen Skultbakken f. ca. 1846, familien til Amerika   

                 i 1879 

 

Tor gifta seg i 1850 med Ingri Erlandsdotter Skålen 1821-1903, men han døydde i 1861 39 år 

gammal. I 1865 var enkja Ingri Erlandsdotter  husmor i Tasmyrhaugen. Ho hadde barna 

    Anders Thorsen 1851-1925, var ufør, døydde i Grevrusten 

    Erland Thorsen 1853-1854 

    Erland Thorsen 1855-1885, neste brukar 

    Barbro Thorsdotter 1858-1858 

    Barbro Thorsdotter 1859-1917, var ufør, døydde i Grevrusten 

 

Med unntak av Erland var det desse som budde der også i 1875 og 1900. Tassmyrhaugen var 

statsalmenningsplass og i 1872 fekk Ingri feste på 5 år, ho fekk nytt feste i 1898. I 1900 var 

Ingri husmannsenke med jord. I tingboka for 1893 går det fram at Ingrid skulle overta 

bygselen etter at sonen Erland hadde døydd i 1885.  

 

I 1883 fekk sonen Erland festeseddel, plassen hadde da utan heimel vore brukt av mora. 

Erland vart i 1881 gift med Marit Syversdotter Dalestuen 1858-1945. Ho hadde før ekteskapet 

sonen Syver Jacobsen Dalestuen f. 1877 d.ca.1960, faren var Jacob Hansen Gudbrandstuen. 

Erland og Marit hadde barna 

    Ole f. 1881 

    Erland f. 1885, reiste til Amerika 

Marit vart enkje i 1885, i 1896 fekk ho sonen Mathias Olsen, faren var Ole Olsen Stenstuen f. 

1876. Marit vart i 1899 gift med Jakob Olsen Skjedsvold 1855-1940 og flytte til sør-

Skjedsvoll, dei fekk barna Kari f. 1898 og Ole f. 1900. 

 

Barbro Torsdotter fekk feste på bruket i 1904.  Som nemnd var ho i Grevrusten da ho døydde 

i 1917. Broren Anders som var sterkt ufør budde i Grevrusten dei siste åra til han døydde i 

1925. 

 

Tassmyrhaugen vart skyldsett i 1943 som gnr. 91 bnr. 2. Henrik Resvold dreiv i 1940-åra 

bruket saman med Kleiven. 

 

Tassmyrhaugen har sidan følgd nedre Kleiven, slik at eigarar har vore Marttingsdal, 

Frelsesarmeen og Ingrid Halsne. Liv Fjerdingrein kjøpte Kleiven og Tassmyrhaugen i 2011. 

 

I 1875 var det på Tassmyrhaugen 1 sau og 5 geit, medan dei sådde ½ tønne bygg og nesten ½ 

tønne poteter. 

 

Kjelder:   

Ivar Flatum, Årbok 1981: Anders Tassmyrhaugen, s. 37 

Erland Grev, Årbok 1981:  Muntleg overlevering um Tassmyrhaugjin, s. 49 

Anders Skrede, Årbok 1950: Anders Tassmyrhaugen, s. 48 

Ingrid Halsne:  munnleg fortald 

Folketelling 1865, 1875, 1900 

Panteregister 

Festekontrakter 

Utskrifter kyrkjebok for Vågå 

Gnr. 92 
 

Grevrusten 
 

Grevrusten ligg i Nordherad, ovanfor Grev vest for Dipra. 

Grevrusten var i tidlege tider kalla Bakke. I rekneskap over kyrkjepenger i 1832 er under 

almenninga nemnd Johannes Syvertsen Grev, han var da brukar i Grevrusten. Johannes 1789-

1854 var frå Grev og son til Syver Knutsen Grev og Rønnaug Johannesdotter Lyen. Johannes 

var gift med Brit Knutsdotter Storviksløkken 1788-1867, han starta truleg i Grevrusten i 1812.  

Johannes og Brit hadde sonen  

    Syver Johannessen Grevrusten 1827-1912 

 

Syver var i folketellinga i 1865 nemnd som gardbrukar og sjølveigar i Bakke. Han var gift 

med Ragnhild Knutsdotter f. 1813 som var frå megarde Storvik. Dei hadde ikkje barn. 

Grevrusten gnr. 92 bnr. 1 vart skyldsett i 1857, og Syver Johannessen fekk kongeleg skjøte 

for 75 Spd. I 1900 var Syver føderådsmann, han dreiv nok da noko av garden sjølv. 

 

I 1871 fekk Kristoffer Syversen skjøte frå Syver Johannesen for 100 Spd.  Kristoffer 1841-

1925 var frå Grev og son til Syver Knutsen og Mari fødd Trælviken. Faren var såleis 

syskjenbarn med seljaren Syver Johannessen og mora truleg syskjenbarn med Ragnhild. 

 

Kristoffer som var skreddar var gift med Kari Jørgensdotter Odde 1848-1926, dotter til Jørgen 

Johannessen Visdal/Odde og Mari Knutsdotter megarde Storvik. Ragnhild som dei overtok 

Grevrusten etter var dermed tanta til Kari. Kristoffer og Kari hadde barna 

    Ragnhild 1869-1949, til USA i 1893, der gift med Syver Syversen Grev 1862-1934 

    Syver 1871-1959, neste brukar 

    Mari 1875-1961, til USA i 1893, der gift med John Syversen Grev 1870-1930 

    Jørgen 1878-1907, reiste til USA 1902 

    Marie 1881-1907, gift i USA med Paul Helleløkken 1870-1923 

    Rønnaug 1884-1932. gift med Jørgen Olsen Stasviken 1872-1939 

    Sigurd 1887-1888   

    Sigurd 1889-1961, gift 1913 med Rønnaug Knutsdotter Ulvsbu 1890-1961, på Ulvsbu 

    Otto 1894-1959, gift med Anne Hansdotter Hølmo 1901-1992 

 

Grevrusten vart i 1915 overskjøta frå Kristoffer Syversen Bakke og hustru Kari Jørgensdotter 

til sonen Syver Kristoffersen Bakke for kr 400 samt føderåd til seljarane verdsett til kr 1250,- 

for 5 år, inkludert var lausøyre kr 400. Syver var gift med syskjenbarnet Eldri Iversdotter 

Vetlesæter 1872-1965, dotter til Ivar Vetlesæter f. Holen og Mari Syversdotter f. Grev. Syver 

og Eldri hadde barna 

    Ragnhild 1897-1969, gift med Hans Sandviken 1886-1968 

    Kristian 1900-1981, neste brukar 

    Ivar 1903-1991, gift med Anna Svare 1903-1991 

    Sigurd 1906-1971, gift med Gunhild Resvold 1904-1989 

    Mari 1909-1988, gift med Asmund Nyrnes 1904-1979 

    Marie 1912-1991, gift med Knut Vole 1910-1985 

 

Kristian Grevrusten overtok Grevrusten frå faren Syver med kjøpekontrakt i 1929 og skjøte 

tinglese i 1937. Kjøpesummen var kr 400 samt føderåd til femårleg verdi kr 1250,-, i handelen 

følgde lausøyre med for kr 650. Kristian var gift med Anne Dalen 1904-2000, dei hadde barna 

    Sigurd 1927-2014 

    Marit 1930-2007, gift med Alv Teigum 1928-2002 

 

Sigurd overtok Grevrusten i 1967. Sigurd og foreldra flytte til Vågåmo i 1970-åra, og 

gardsdrifta vart dermed nedlagt. I 1987 vart garden overdrege til sonen til systera Marit, Knut 

Arild Teigum f. 1957. 

 

Setra til Grevrusten er på nørdre Nistingen. 

 

I 1865 var det Grevrusten 1 hest, 4 kyr, 13 sauer og 4 geit, medan dei sådde 1 tønne bygg, litt 

rug og 2 tønner poteter. Folketellinga nemner at dei hadde tenestejente. 

 

Kjelder:   

P.Ø.K. 2000:  Slekter i Vågå og Lom, s. 113, 115, 116 

K.B.Storvik 1999:  Draumen om eit bedre liv, s. 93 

K.,K.ogH.Bakke 2002:  Portrettserie av Otto Bakke, s. 7 

Norske Gardsbruk 1953-1997 

Folketelling 1865, 1900 

Panteregister/grunnbok 

Liste over husmannspenger til kyrkja 

Knut Arild Teigum 

 

 

Gnr. 93 
 

Kleiven nedre 
 

Nedre Kleiven gnr. 93, bnr. 1 ovanfor Grevrusten i Nordherad vart skyldsett i 1861. Imbert 

Olsen 1814-1875, son til Ole Hansen Hagen, var i 1865 forpaktar i Kleiven. Imbert vart i 

1841 gift med Marit Ivarsdotter Moshuset 1814-1893.  Fogdens bygsel til Engebret Olsen er 

frå 1841. Gudbrandsdalskommisjonens Indberetning nemner at dei hadde festeseddel på 

livstid frå 1843. Imbert og Marit hadde barna 

    Ole f. 1840, gift 1883 med Marit Jonsdotter Kvitulen 1850-1915, i Synnesonstuen 

    Kari f. 1842, utflytt Rennebu i 1862, død 1873 i Kleiven 

    Iver 1843-1843 

    Ragnhild f. 1845, til Rennebu 1864, blind i 1875, budde da i Kleiven 

    Iver 1849-1855 

    Hans 1852-1936, neste brukar 

    Anne f. 1854 

I 1875 var det enkja Marit som var bestyrar for bruket, sonen Ole var da heime og hjelpte 

mora. Også i 1878 var det enkja som brukte Kleiven. 

 

Hans Kleiven fekk i 1898 festeseddel frå foden mot årleg avgift 2 kr. Hans vart 1877 gift med 

Mari Paulsdotter Kårstad 1850-1928. Dei var i 1900 nemnde som gardbrukarar og husmenn, 

Hans var dessutan smed. I 1905 kjøpte Hans udyrka jord i Runningsgrenda og bygde opp 

Åsberg. Hans og Mari hadde barna 

    Imbert 1879-1955, dreiv smie i Vågåmo, gift 1911 med Rønnaug Rolfsdotter Frisvold  

            1883-1944 

    Pål 1881-1968, gift 1923 med Ragnhild Nyhus 1895-1931 

    Mathias 1884-1950, Storviksøygarden, gift 1915 med Marit Nilsdotter Odden 1888-1968 

    Ingvald 1887-1960, gift 1915 med Torø Finstad 1891-1978, i Vågåmo 

    Ivar f. 1889, til Oppdal 

    Hans f. 1892, til Ringebu 

    Anne 1900-1987, gift med Per J. Ness 1883-1956, i midtre Ness. 

 

Pål som var turistførar i Jotunheimen frå 1906 overtok Åsberg etter faren i 1920. I 1932 fekk 

han skjøte på nedre Kleiven frå Landbruksdepartementet for kr 150,-, med kjøpet følgde ingen 

rettar eller servituttar over den attverande statsalmenning.   

 

I 1938 fekk Henrik H Resvold skjøte på Kleiven for kr 1000,-. Skjøte var frå Marit Vågåsar, 

men hjemmelshavar Paul H Kleiven vedtok overdraginga. Henrik Resvold 1900-1981 var gift 

med Inger Ulsanden 1899-1996. Barna var Harald f. 1920, Hans f. 1926 og Gunnar f. 1929.  

Henrik og Inger overtok Resvold i 1948.    

 

Henrik og Inger overtok Ulsandsetra på nørdre Nistingen, og sidan har denne setra fylgd 

Kleiven. Henrik og Inger dreiv dermed samtidig både Skreppholet, Tassmyrhaugen og 

Ulsandsetra saman med Kleiven.  

 

Kleiven vart seld til Marttingsdal som feriested, om lag 1975 fekk Frelsesarmeen bruket.  

Dottera til Pål Kleiven, Ingrid g. Halsne f. 1929 kjøpte i 1979 att bruket. 

 

Nedre Kleiven vart i 2011 overført frå Ingrid Halsne til Liv Fjerdingrein. 

 

I 1875 var det i nedre Kleiven 1 ku, 5 sauer og 6 geit, medan dei sådde ½ tønne bygg, litt rug 

og 1 ¼ tønne poteter.   

 

Kjelder:   

P.Ø.Kvarberg 2000:  Slekter i Vågå og Lom, s. 45,  

Norske Gardsbruk 1953–1997 

Folketelling 1865, 1875, 1900 

Utdrag kyrkjebøker for Vågå 

Pantebok/grunnbok 

Gudbrandsdalskommisjonens Indberetning 1882 

1881.no 

 

 

Svastugu 
 

Treskjæraren Anders Tassmyrhaugen 1790-1863 vart i 1852 gift andre gongen med Mari 

Erlandsdotter Skålen 1819-1896. Ho var ei eldre syster av sonekona hans. Mari hadde før ho 

var gift sonen Ola Hansen Lysåker (seinare Lunna i Lom) 1847-1929, faren var Hans 

Andersen Lysåker f. 1825 og Ola voks truleg opp hjå han. Anders og Mari flytte over Dipra 

og sette opp ei stugu som vart kalla Svastugu, men jorda var oppe i bakken sør for Dipra.  

Anders og Mari hadde døtrene  

    Barbro Andersdotter Visteløkken f. 1853, Barbro reiste til Amerika ca. 1900, ho hadde 

               utan å vera gift tre barn som også reiste til Amerika 

    Ingri Andersdotter Visteløkken 1855-1932 

 

Etter at Anders døydde i 1863 budde det truleg ikkje folk i Svastugu, Mari og døtrene budde i 

1865 i Kolgroven og Mari budde der også i 1875. Mari og døtrene flytte med seg stugu til 

Vistelykkja, Mari døydde der i 1896. I 1900 budde Ingri i Vistelykkja saman med dottera 

Mari Syversdotter 1887-1909. Seinare flytte Ingri med seg stugu til Kjøpanger. 

 

Svastugu vart skyldsett i 1946 som gnr. 93 bnr. 2. 

 

Kjelder:  

I.Flatum, Årbok 1981: Anders Tassmyrhaugen, s. 37 

E.Grev, Årbok 1981:  Muntleg overlevering um Tassmyrhaugjin, s. 49 

A.Skrede, Årbok 1950: Anders Tassmyrhaugen, s. 48 

Johannes Haugstad 1993:  Varp og veft, s. 65 

Folketelling 1900 

 

 

Gnr. 94 
 

Sagrusten nedre, Skreppholet 
 

Nedre Sagrusten i Nordheradsalmenninga blir også kalla Skreppholet og vart skyldsett som 

gnr. 94 bnr. 1 i 1861. Dei fyrste som er nemnde i Skræpholet er Knut Pedersen d.y. 

Skultbakken, i 1852 var han og familien i Skreppholet medan dei var i Skultbakken både i 

1850 og 1854. 

 

I 1865 blir Ole Nilsen 1826-1911 nemnd som forpaktar i Sagrusten, men i 1875 er han nemnd 

som sjølveigar. I 1878 brukar han Sagrusten med hjemmel i festeseddel på åremål frå 1867, 

og til og med 1895 er Ole Nilsen nemnd med skatt for Sagrusten. Ole var frå Moen under Lye 

og vart i 1848 gift med Guri Jakobsdotter frå Jakobstugun 1818-1899, dei budde truleg hjå 

dottera i Trælviken etter dei vart gamle og Ole Nilsen er nemnd der i 1900. Ole og Guri hadde 

barna  

    John 1846-1927 

    Anne 1852-1937, gift 1889 med Jo Grev 1830-1907, dei overtok Trælviken 

    Guri f. 1857 

Dei to eldste var truleg fødde medan dei budde i Jakobstugun, medan Sagstuen er oppgjeve 

som buplass i 1857.  Truleg er Sagstuen det same som Sagrusten.   

 

John vart i 1869 gift med Ragnhild Johnsdotter Sønstlien 1838-1919. I 1870 og 1876 budde 

dei i Sagrusten, i 1872 på Næbneshaugen medan dei i alle fall frå 1880 var ved 

Valdeøygarden. John og Ragnhild hadde barna  

    Ole f. 1870 

    Guri f. 1872, gift 1895 med Peder Arnesen Braaten, i Bjørkheim 

    Ragnhild f. 1876   

    John f. 1880, til Amerika 

 

Folketellinga 1900 nemner ikkje Sagrusten, det budde såleis ikkje folk der da. Etter dette var 

Jo Einstulen og kjerringa Mari i Sagrusten. John Olsen Enstulen 1849-1933 fekk fogdens 

festeseddel på åremål i 1907 med 8 kroner i årleg avgift, ved barnefødsel i 1904 er 

Skræphullet oppgjeve som bustad. John vart i 1877 gift med Mari Hansdotter Høiberg 1857-

1939 frå Sel eller Gausdal. Dei budde tidlegare i Einstulen og Sandneshagen.  Etter at barna 

flytte ut, var Jo og Mari att einslege i Sagrusten til sist i 1920-åra. Jo vart nesten blind og dei 

budde til slutt på megarde Storvik. Barna var  

    Guri f. 1878, død før 1933 

    Iver f. 1885 

    Anne f. 1888, død før 1933 

    Ole f. 1891, i Oslo 

    Jon 1895-1908 drukna 

    Knut f. 1898, i Oslo 

    Mathias f. 1901, i Oslo 

    Johan f. 1904  

    Hans, Hesthagen 

 

I 1932 fekk Henrik H Resvold festekontrakt frå skogforvalteren i Nord-Gudbrandsdal mot 

årsavgift kr 5,-, familien budde der før dei kom til nedre Kleiven, og dei dreiv seinare jorda 

saman med Kleiven. Men i 1937 var familien i midtre Vetlesæter i Lom. 

 

Skreppholet er like nord for Dipra, hustomtene vart heilt borte i vegbygginga fyrst på 1960-

talet. 

  

I 1875 var det i Sagrusten 1 ku, 4 sauer og 7 geit, medan dei sådde ½ tønne bygg, litt rug og ½ 

tønne poteter. 

Kjelder:   

P.Ø.Kvarberg 2000:  Slekter i Vågå og Lom, s. 112 

Folketelling 1865, 1875 

Gudbrandsdalskommisjonens Indberetning 1882 

Panteregister/grunnbok 

Utskrifter kyrkjebok for Vågå 

Anna Randen:  munnleg fortalt 

 

 

Gnr. 95 
 

Næpneset 
 

Det er ikkje nemnd folk i Nebbneset i folketellinga i 1801, men i 1812 bygsla fogden bort 

rydningsplassen Næbnæsset i Nordherreds almenning til Niels Gundersen og hustru, mot 

betaling av rydningsskatt 72 skilling og fyrstebygsel 2 Rd.  Niels Gundersen 1759-1833 var 

frå Ulsanden og vart i 1792 gift med Ragnhild Hansdotter 1771-1853. Ragnhild er nemnd på 

Ulsanden i 1794 og i 1801 er dei nemnde som eigen husstand på Ulsanden. Niels er nemnd 

som Ulsanden både i 1801 og 1807, det ser såleis ut til å vera i åra 1807-1812 dei har starta på 

Nebbneset. Niels og Ragnhild hadde barna 

    Kari 1792-1876 

    Mari f. 1795 

    Marit f. 1796 

    Marit f. 1801 

    Guri 1802-1819, døydde av epilepsi 

    Ragnhild f. 1815 

 

Kari vart i 1819 gift med Jon Langøygard 1786-1857 som fram til ca. 1803 voks opp i 

Sandebakken. Dei hadde barna  

    Nils 1819-1893 

    Guri 1828-1904, budde i Næbnesset i 1865 og 1875 

I 1831 vart det forlik om innlagt seter i Djupviken slik at Nils Næpnæsset og svigersonen Jon  

skulle få bruke setra på si levetid, etter sistnemndes død skulle setra utleggjast til almenninga.  

I 1838 fekk Jon Næbnæsset bygselseddel på setra. Nebbneset har framleis seter i Djupviken 

ved Tesse. 

 

I 1840 fekk den mindreårige Nils Jonsen  kongeskjøte på Næbnæsset for 60 Spd. Nils var 

spellmann og vart kalla Spellmann Kveks fordi han var tverrsint. Han vart i 1846 gift med 

Marit Olsdotter Åbakken f. 1823, det er mogleg det er ho som er nemnd som kårkone i 1900.  

Nils og Marit hadde døtrene: 

    Kari 1846-1935 

    Toline 1849-1934, gift med Knut Pedersen Storsteinrusten 1853-1932 

    Ragnhild f. 1862, til Quebeck i Canada i 1891 

Nils hadde med Mari Larsdotter Tessneset 1815-1889 dottera Kari f. 1843 utanfor ekteskap. 

 

Kari f. 1846 vart i 1872 gift med Imbert Hansen Veien 1849-1937, og det var desse som vart 

brukarar i Nebbneset. Kjøpekontrakt til Ingebrit Hansen Veien vart skrivi i 1892. Kari og 

Ingebrit hadde barna 

    Nils 1872-1952, gift 1903 med Guri Pedersdotter Runningen 1882-1967, kjøpte      

                 Purkelykkja (Åsvang) i 1913 

    Hans Veien 1875-1959, gift 1900 med Ingeborg Jakobsdotter Bukkesteen 1880-1925,    

                  kjøpte Dalestugu og Ulsand 

    John Nebbneset 1879-1956, gift 1913 med Hanna Hansdotter Dypdalen 1887-1924 

 

John Ingebrigtsen fekk i 1921 skjøte etter faren på gnr. 95 bnr. 1 Næpneset for kr 300,- samt 

føderåd verdsett til kr 1000,-. Summen inkluderte verdi av lausøyre kr 500,-. John og Hanna 

hadde døtrene 

    Kari 1908-1962, gift med Mathias Hagen 1904-1982, kjøpte Mork 

    Marit 1913-1998, neste brukar 

 

Marit overtok bruket i 1952 og budde her til etter 1990.  

 

Sonedotter til systera Kari Mork overtok Nebbneset i 1998. men det bur ikkje folk der. 

 

I 1875 var det i Nebbneset 3 kyr, 8 sauer og 9 geit, medan det vart sådd ¾ tønne bygg, litt rug 

og 1 ½ tønne poteter. 

 

Kjelder:   

J.Kolden 2000:  Bygdabok for Lom 1. s. 70 

P.Ø.Kvarberg 2000:  Slekter i Vågå og Lom, s. 19 

Norsk Gardsbruk 1953-1997 

Folketelling 1801, 1865, 1875, 1900 

Utskrift kyrkjebøker 

Panteregister/grunnbok 

Utskrifter pantebøker/tingbøker 

Anna Randen:  munnleg fortald 

1881.no 

 

 

Gnr. 96 
 

Flåten 
 

Jo Visdal f. 1809 starta på Flåten, han fekk i 1844 feste på 3,5 mål jord i statsalmenninga i 

Nordherad og dette kan dermed vera på Flåten. Syskjenbarnet Ola hadde teke til med jordbruk 

i Rustom. Men Ola og Jo bytte bruk slik at Jo fekk Rustom og Ola fekk Flåten. Flåten gnr. 96 

bnr. 1 vart skyldsett i 1861. 

Ola Amundsen Lillesæter 1805-1875 vart i 1856 gift med Ingrid Hansdotter Helleløkken f. 

1825. I 1865 er Ola nemnd som forpaktar, medan det er enkja Ingrid som bestyrer bruket i 

1875. I 1878 var det framleis Ole Amundsens enke som brukte Flåten, etter erklæring frå 

1863 skal bruket fråvikast etter halvt års oppseiing. Ola og Ingrid fekk barna  

    Mari f. 1851, til Ringsaker i 1874 

    Imbiør 1854-1855 

    Amund 1855-1934, neste brukar 

    Ingeborg f. 1857, til Åsen, Brøttum 

    Hans f. 1860, til USA i 1880 

    Ola f. 1863, til Amerika  

    Ragnhild f. 1868, ugift, til Brøttum 

 

Ved folketellinga i 1900 var Flåten gnr. 96 bnr. 1 matrikulert og gardbrukar og sjølveigar var 

Amund Olsen. I 1907 gav fogden festeseddel til Amund Olsen og hustru på levetid mot kr 1,- 

i årleg avgift, dette viser at jorda ikkje var sjølveige. Amund Olsen vart gift med Rønnaug 

Olsdotter Grovdalen 1854-1953. Dei hadde barna 

    Ola (størst-Ola) 1880-1934, kom til Karusbakken 

    Kari f. 1883, til Gausdal  

    Hans 1885-1899, drukna 26.11.1899 da han rende på skeiser utanfor Sande og gjekk  

                 gjennom isen den vinteren han gjekk til presten,  

    Ingrid f. 1887, gift 1911 med Hallvard Sagbakken, til Vestre Gausdal 

    Ola 1890-1986, gift med Marit Olsdotter Grev, sjå Storsteinrusten. 

    Amund 1894-1896 

    Amund 1897-1984, gift med Ragnhild Sagsletten 1894-1930, i Huden 

 

Ole Amundsen Flåten som i 1917 kjøpte Barhaugen/Kongelhaugen, overtok i 1938 Flåten 

med skjøte frå mora på husa på bygsla grunn mot yting av føderåd av 5-årleg verdi kr 675,-, 

med i skjøtet var også Langrusten. Flåten vart brukt av Ola i Kongelhaugen frå faren døydde i 

1934 og fram til 1954, men han budde ikkje der. Mora Rønnog budde att einsleg på Flåten frå 

1934 til 1937, men 82 år gammal såg ho ikkje råd å vera der lenger vinterstid, og flytte da til 

dottera Ingrid i Gausdal.  

 

Frå 1954 fekk Amund A Flåten feste frå skogforvaltninga på plassen Flåten. I 1980 fekk Vågå 

historielag Flåten som gåve. I 2005 vart det gjordt avtale om at Nordheradsprosjektet overtok 

ansvar og disposisjonsrett, sjølv om historielaget framleis står som eigar. 

 

I 1875 var det på Flåten 1 kalv, 7 sauer og 6 geit, medan det vart sådd ¼ tønne bygg og 1 

tønne poteter. 

 

Kjelder:   

P.Ø.Kvarberg 2000:  Slekter frå Vågå og Lom, s. 41 

J.Kolden 2002:  Bygdabok for Lom 2, s. 30 

M.Høgåsen, Årbok for Gudbrandsdalen 1965:  Ulykker i Vågå .., s. 76 

E.Grev, Årbok for Gudberandsdalen 1983: Soga um Flåten, s. 127 

Folketelling 1865, 1875, 1900 

Gudbrandsdalskommisjonens Indberetning 1882 

Panteregister/grunnbok 

Anna Randen:  munnleg fortalt 

 

 

Gnr. 97 
 

Hestulen 
 

Hestulen ligg i Nordheradsalmenninga ved Vågåvatnet. I 1822 vart Hestestulen bortbygsla og 

i 1826 gjorde T. Hestestulen forlik med dei bruksberettiga i Nordherad almenning om at han 

kunne behalde plassen for sin og hustrus levetid mot årleg avgift på 96 skilling. Dette tyder at 

han må ha starta i Hustulen tidlegare enn 1822. 

 

Thore Knudsen frå søre Neset (Simonneset) vart i 1799 gift med Imbjør Stenersdotter 1781-

1853.  I 1809 og 1815 ser det ut til at dei har budd i Synstlien, truleg i Breidokken, og i 1818 

er dei nemnde som inderst på Storvikseie. I liste over husmannspenger til kyrkja er i 1832 

nemnd Thore Knudsen, dei var nok da i Hestulen. Seinare var dei i Kvitulen for i 1848 er 

Thore nemnd Qvitulen medan Imbjør var i Kvitulen da ho døydde i 1853.  Thore og Imbjør 

hadde barna  

    Marit 1799-1815 

    Knut 1801-1878, gift 1825 med Anne Knutsdotter Valdeeie Brun 1798-1875, i Kvitulen  

    Brit 1810-1894, gift 1834 med Peder Ingebretsen Kjølstad 1810-1867 

    Hans f. 1818, g.m. Kari Larsdtr., i Hestulen og Turrsletten og Amerika 

 

Knut Thoresen vart i 1825 gift med Anne Knutsdotter Valdeeie f. ca.1798 d.1875.  I 1831 og 

1834 er dei nemnd heimehøyrande i Hestulen, men i 1837 er dei i Kvitulen. Dei hadde barna  

    Ingeborg f. 1825, nemnd Hestulen da ho i 1848 gifta seg med Ole Sønstelibakken, i 

            Kvitulen 

    Ingeborg f. 1827,  

    Marit 1830-1899, gift 1853 med Ole Olsen Dalen/Nyhus 1821-1897 

    Knut 1834-1844 

    Knut f. 1837, utflytta til Sunnmøre 1860 

 

I 1848 vart Hans Thoresen f.1818 gift med Kari Larsdotter Hestulen f.1824. Hans var bror til 

Knut Thoresen. Kari er nemnd Hestulen, dette tyder på at familien hennar har budd der ei tid. 

Hans Thoresen vart i 1848 nemnd Qvitulen. Hans Thoresen og familien budde i Hestulen i 

både 1852 og 1855 før dei flytte til Turrsletten.   

 

 I 1865 var enkjemann Lars Sølfestsen f.ca.1803 d.1872 forpaktar i Hestuhren.  Han var far til 

Kari som vart gift med Hans Thoresen. Lars var gift med Kari Olsdotter Øyseie 1797-1858.  

Lars var husmann på Moseie 1827-1829 og husmann under Strond i 1832, i 1835 budde 

familien på Visdalseie. I 1847-1848 er familien nemnd i Hestulen. Lars og Kari hadde barna 

    Kari f.1824, gift med Hans Thoresen 

    Gunhild 1827-1827 

    Gunhild f.1832, budde i Hestulen i 1865 

    Ole 1829-1829 

    Ole 1835-1835 

 

I 1875 var det Gunhild f. 1832 som brukte plassen, ho var ugift og hadde med Hans Hansen 

Gudbrandstuen 1834-1915 sønnene 

    Hans Hansen f.1855, budde heime i 1875, til New York i 1880 

    Ole Hansen f.ca.1857, til Boston i USA i 1879 

Gunhild reiste til New York i USA i 1880. 

 

I 1878 budde Knut Pedersen og familien her, dei kom seinare til Langrusten og 

Storsteinrusten 

 

I 1881 vart Hestulen tilbygsla eigaren og brukaren av Vetlberget Hans Olsen på levetid. Dette 

vart fornya i 1907 med fogdens feste på gnr. 97 bnr. 1 til dottera Kari Hansdotter Lilleberget 

på livstid med årleg avgift kr 2,-.  

 

Dette vil seia at etter 1881 budde det ikkje folk i Hestulen, og bruket var drivi saman med 

Vetlberget. 

 

Utan å vera gift hadde Kari Hansdotter med den gifte Peder Olsen Skultbakken f. 1840 sonen 

      Hans f. 1887, neste brukar 

 

Hans vart i 1917 gift med Rønnaug Engebretsdotter Imbertløkken f. 1886, Lalm.   

 

Oskar Øyen overtok Hestulen da Hans Vetlberget døydde, men han selde i 1972 til Nina 

Marit Aasvang 1912-1985 og mannen Reidar Magnus Christensen (frå Lillehammer) 1907-

1979, busette i Oslo. Nina Aasvang var dotter til Nils Nebbneset Aasvang 1872-1952 og Guri 

Pedersdotter Runningen 1882-1967. Nina og Reidar Christensen bygde nytt hus i 1977. Dei 

har døtrene: 

    Torill Kjøk f.1947 

    Kari Aasvang Cranner 

 

Systrene Torill Kjøk og Kari Aasvang Cranner overtok da mora døydde i 1985, og frå 1988 

overtok Torill og mannen Kjell Kjøk f.1939 frå Garmo. Hestulen vart brukt som feriestad, 

men etter at dei vart pensjonistar flytte Torill og Kjell Kjøk dit i 2009. Dei har sønnene: 

    Håkon f.1966 

    Magne f.1970 

I 1875 var det i Hestulen 1 ku, 4 sauer og 5 geit, medan dei sådde 1 tønne bygg, litt rug og 1 

tønne poteter. 

 

Kjelder:   

M.Lyng/G.Tank 1801/1923:  Beskrivelse usolgte almenninger .., s. 160 

Folketelling 1865, 1875 

Opplandsarkivet Vågå: Panteregister/grunnbok, festekontrakter, kyrkjebøker mm. 

Torill og Kjell Kjøk 

 

 

Gnr. 98 
 

Storsteinrusten 
 

Storsteinrusten ligg i nørdre del av Nordherad, aust for Trælviken. I liste over 

husmannspenger til kyrkja i 1832 er nemnd Peder Knudsen, han var da truleg i 

Storsteinrusten. Storsteinrusten har og vore nemnd berre som Rusten. I 1822 vart Stenrusten 

bortbygsla, og i 1826 inngjekk P.Stenrusten forlik med dei bruksberettiga i Nordherad 

almenning, mot årleg avgift 96 skilling skulle han behalde plassen for seg si og hustrus livstid. 

Dette vil seia at Storsteinrusten er tilkome  før 1822.  Peder var son til Knut Pedersen 1741-

1813, i 1801 var Knut inderst på Mo eller på ein plass under Mo. Peder  1764-1845 vart i 

1807 gift med ei som heitte Kari Jonsdotter f. ca. 1777 d. 1862. Dei hadde barna 

    Guri Pedersdotter f. 1803 

    Kari Pedersdotter 1807-1807 

 

Guri vart i 1834 gift med Østen Olsen Kleppeeie 1802-1862. Guri utvandra til Amerika i 

1873.  Dei hadde barna 

    Peder 1832-1839 

    Ole f. 1834, neste brukar, utvandra til Amerika 1873 

    Kari f. 1837, utvandra til Amerika 1873 

    Peder f. 1840, i Storsteinrusten 1865, utvandra til Amerika 1869 

    Knut f. 1843, i Storsteinrusten 1865 

 

I 1865 var Ole Østensen husfar med litt jord i Storsteinrusten. Ole var gift med Mari 

Pedersdotter Nyrnes f. 1842, og i 1863 budde dei i Nyrnes. Kring 1865 har dei flytta til 

Storsteinrusten. Ole og Mari hadde barna 

    Mari f. 1863, til Amerika 1873 

    Peder f. 1865, til Amerika 1873 

    Ingrid f. 1868, til Amerika 1873 

    Østen f. 1871, til Amerika 1873 

 

Gnr. 98 bnr. 1 Storsteinrusten vart skyldsett i 1871. Ole Østensen fekk kongeskjøte i 1869 

(tinglyst 1872) for 70 Spd. I 1873 utvandra familien til Amerika, og Storsteinrusten vart 

overskjøtt til Johannes Enersvold for 300 Spd. Året etter var det skjøte frå Johannes Enersvold 

til Ole Olsen Brænden for for 300 Spd. Folketellinga 1875 nemner ikkje Storsteinrusten, og 

Ole har vel flytta til etter dette. 

 

Ola Vetløygard 1841-1927 frå Bøverdalen var gift med Barbro Brenna 1796-1881 frå 

Bøverdalen, også Ole brukte etternamnet Brenden. Barbro og far til Ola døydde med ei vekes 

mellomrom, det var tøyr og dårleg is slik at det gjekk 14 dagar – 1 månad til dei kom til 

kyrkja. Det var vanskeleg å vera i Storsteinrusten for Ola i og med at han var mykje borte på 

arbeid.  Ola gifta seg i 1882 oppatt med Ymbjørg Grev 1852-1904, dotter til Sjugurd Grev og 

Mari frå Trælviken. Dei fekk barna 

    Mari 1891-1978, gift med Ole Resvold 1892-1967 

    Marit 1895-1976, voks opp i Grev etter at mora døydde, gift med Ola Flåten, dei kjøpte          

                   Barhaugen  

Ola og Ymbjør flytte til Lykkja i Ottdalen. Dei selde bruket til Knut Pedersen, skjøte er frå 

1897 og prisen var kr 1200,-. Men Knut og familien har flytta til alt i 1884. 

 

Knut Rusten f. 1853-1932 var son til Peder Knutsen Åre f. 1831 (frå Skjellom) og Eli 

Jakobsdotter Sæterdalen f. 1830 død ca. 1877. Knut vart i 1876 gift med Toline Næpneset 

1849-1934, dei budde tidlegare i Langrusten. Dei hadde barna 

    Nils 1875-1945, gift med Ragnhild Kluftbakken 1879-1970, budde i Klufbakken 

    Eli 1878-1951, gift med Ola Svaet 1849-1938 

    Marit 1879-1956, gift med Erik Garmo 1869-1916, i sør-Byre 

    Ole 1882-1939, til Amerika i 1914 

    Elias f. 1884, til Amerika, gift med Lene Storøygard 1887-1964 

    Ragnhild f. 1888, til Amerika i 1911 

    Ragnvald 18881959, til Amerika i 1911 

    Knut 1890-1940, gift med Olga Skjerpingstad 1899-1985 

    Tomas 1892-1960 

    Peder 1894-1965 

Knut Rusten var snikker og ved folketellinga i 1900 var han midlertidig i Kristiania. Han 

kjøpte Rustøygarden i Garmo i 1905 og bygde eit bruk der. Familien flytta dit, men skjøte på 

salg av Storsteinrusten er ikkje før i 1925. Knut og Toline var 1901-1910 bestyrarar på 

turistforeningshytta Glitterheim som ligg i Lom, dette var grunnen til at dei måtte bu i Lom. 

Medan Knut Pedersen var i Langrusten kjøpte han Ramsetra i Djupviken frå Tron Eklestuen 

for kr 160,-. Dette var 1882, og det er uvisst kor lenge setra hadde tilhøyrt Ulsanden. Setra 

vart avhenda da Knut flytte til Lom. 

 

Hans Sagrusten 1879-1956 var frå Sagrusten i Garmo, han var jernbanearbeidar og gift med 

Ingeborg Bjørnvolden 1894-1990, Sel. Dei kjøpte Storsteinrusten i 1923, skjøte frå Knut 

Pedersen til Hans I Rusten for kr 1850,- er som nemnd frå 1925. Husa måtte restaurerast for å 

kunne bu i, truleg hadde det ikkje budd folk der etter at førre eigaren flytte til Garmo. 

Familien var med rundt om på anlegga til å begynne med, og ei tid budde dei hjå mora til 

Ingeborg på Sel.  I 1925 flytte dei til Storsteinrusten. Hans og Ingeborg hadde barna 

    Reidar 1912-1914       

    Rønnaug 1914-1996, gift med Iver Hølmo ca. 1910-1954 

    Marit f. 1915, gift med Elias Sveum 1908-1996, i Moshuset 

    Reidar 1918-1998, gift med Tonny Voilås f. 1918, til Oslo 

    Ingrid 1920-1997, til Oslo ca. 1948 

    Perly 1922-1964, gift med Kristian Storløkken 1912-ca. 1972, på Dombås 

    Inger 1925-2003, gift med Ivar Røvik f. 1925, Stokke i Vestfold 

    Erling 1931-2017, gift med Torbjørg Nordgård frå Hurdal f. 1937, bur på Lalm 

 

Marit og Elias Sveum budde i Storsteinrusten frå dei gifta seg i 1947 til dei overtok Huse i 

1954, dottera Ingeborg f. 1947 budde såleis i Storsteinrusten til ho tok til på skulen. Etter at 

Hans døydde i 1956 brukte Elias Sveum jorda ei tid og frakta høyet til Moshuset. Ingeborg 

budde hjå sonen Erling på Oppdal og seinare Lalm, men budde i Rusten heile sommaren. Ho 

var noko der om vinteren også.   

 

Etter at Ingeborg døydde i 1990, vart det skifta i 1993 slik at dottera Ingrid overtok. Etter at 

ho vart borte i 1997, overtok systerdottera Ruth f. Hølmo f. 1944 i 1998, ho er gift med Ivar 

Sagsletten. I 1970-åra bygde Inger og Ivar Røvik hytte sør på jordet, Vidar Røvik overtok i 

2011. Ingrid f. Hølmo f. 1939 og Magne Lysklett som er busette i Klæbu bygde hytte nord på 

jordet, denne vart overdrege til Randi Marit Hølmo i 2016. Den siste hytta som vart bygd var 

den Erling og Torbjørg Sagrusten sette opp sør for det gamle tunet. 

 

Ingrid Sagsletten overtok Storsteinrusten frå Ruth Hølmo Sagsletten i 2014. 

 

I 1865 var det i Storsteinrusten 1 ku, 7 sauer og 12 geit, medan det vart sådd ½  tønne bygg, 1 

tønne poteter og litt blandingskorn. 

 

Kjelder:   

J.Kolden 2000:  Bygdabok for Lom 1, s. 120 

J,Kolden 2002:  Bygdabok for Lom 2, s. 24 og 92 

P.Ø.Kvarberg 2000: Slekter i Vågå og Lom, s. 20 

Vera Henriksen 2001:  Veodalen, s. 109 og116 

M.Lyng/G.Tank 1801/1923:  Beskrivelse usolgte almenninger .., s. 160 

Erik Holø 2004: Årbok 2004:  Tron Eklestuen, s. 37 

Folketelling 1865, 1900 

Utskrifter kyrkjebok for Vågå 

Panteregister/grunnbok 

Liste over husmannspenger til kyrkja 

Anna Randen:  munnleg fortald 

Erling Sagrusten:  munnleg fortald 

Lars Rusten:  munnleg fortald 

1881.no 

 

 

 

 

 



 

35 

 

Tursletten 
 

Dette ligg aust for Storsteinrusten ved vatnet nørdst i Nordherad. I 1865 var Hans Thoresen f. 

1818 brukar i Tørsletten, i 1875 er han også nemnd som tømmermann. Hans fekk feste på 

Tursletten i statsalmenninga i 1872. Hans vart i 1848 gift med Kari Larsdotter Hestulen f. 

1824, dei budde truleg i Hestulen fyrste åra. Hans og Kari reiste til Amerika i 1878, dei hadde 

barna  

    Lars f. 1852, d. 1852 

    Lars f. 1853, til Amerika 1874 

    Thor f. 1855, i 1875 var han tenestedreng i Trælviken, til Amerika 1878 

 

Tursletten vart i 1879 tilbygsla Ole Storsteinrusten til underbruk på betingelse av at det ikkje 

vart bygd der. Det går fram av tingboka 1893 at Knut Pedersen overtok bygselen, Knut hadde 

flytta til Storsteinrusten alt i 1884. Tursletten vart skyldsett som gnr. 98, bnr. 2 i 1912 og 

kongeleg skjøte til Knut Storsteinrusten for kr 50,- er frå 1913. Av skjøtet går det fram at 

bruket ikkje har bruksrett i statsalmenninga og har ellers same forutsetning om at det ikkje 

vart bygd der. Son til Knut, Peder Rusten brukte ei tid Tursletten saman med Rustøygard i 

Garmo. 

 

Etter 1879 var Tursletten altså underbruk til Storsteinrusten og det var ikke hus eller folk der 

før Torvald Biløygard1898-1991 bygde der ca. 1970. Bruket vart kjøpt frå Ingeborg Sagrusten 

i 1969.  Torvald og kjerringa Mari f. Trælviken 1895-1983 budde der ca. 10 år da dei flytte til 

dottera i Oslo ca. 1980.   

 

Etter dette er Tursletten seld som feriested til Steinar Holø frå Lom, busett på Otta. 

 

I 2014 vart Tursletten overført til Kjell Herbjørn Holø og Torbjørn Holø. 

 

I 1875 var det i Tursletten 4 sauer og 4 geit, medan dei sådde nesten ½  tønne bygg, litt rug og 

1 tønne poteter. Ti år før vart det sådd mykje mindre, men da hadde dei ei ku. 

 

Kjelder:  

 Folketellingar 1865, 1875 

 Panteregister/grunnbok 

 Festekontrakter 

 Utskrifter kyrkjebok for Vågå 

 Anna Randen: munnleg fortalt 

 Erling Sagrusten: munnleg fortalt 

Gnr. 99 
 

Trælviken 
 

Trælviken gnr. 99 bnr. 1 ligg nørdst i Nordherad, aust for Sandviken. I 1726 fekk sokneprest i 

Vågå Anders Munch saman med mange gardbrukarar i Nordherad kongeskjøte på plassen 

Trelvigen for 80 Riksdaler. Ole Rolvsen Trelviken som saman med faren har bygd opp 

plassen fekk i 1728 bygsel på plassen på si levetid mot årleg avgift 2 Rd.  Faren har dermed 

heitt Rolv og har vel starta i Trælviken ca. 1700. Namnet tilseier at dette godt kan vera ein 

gammal gard som har liggje øyde og vorte oppattrydda. I 1756 er plassen nemnd som 

Rolvsenstuen. 

 

Både Trælviken og Grev var eigd av gardbrukarane i Nordherad, men bruka var ikkje ein del 

av almenninga. Skjøte på nigard Berge i 1765 er på Berge og plassane Grev og Trælviken. I 

føderådskontrakt på Mo i 1780 held føderådsfolket att at dei skulle ha gardens andel i Grev og 

Trælviken, dette ville vel seia å få utbetalt del av bygselavgifta. Tosten Håkenstad overtok 

sokneprest Munchs andel i Grev og Trælviken, og i 1769 vart han dømd til å betale dei andre 

eigarane 10 års avgifter av plassane. Han hadde truleg hand om bortleie utan å ha delt med dei 

andre. Andelane i Grev og Trælviken følgde ikkje alltid gardane, dei yngre sønnene Kristoffer 

og Erik Sande hadde truleg overteke andelen til Sande sjølv om det var broren og familien 

hans som dreiv garden. Denne andelen vart seld til Ole Håkenstad i 1844. Sande var 

leiglendingsbruk som tilhøyrde presten, men del i Grev og Trælviken tilhøyrde ikkje garden. 

  

Sonen til Ole Rolvsen overtok og i 1762 er det Rolv Olsen Trælvigen f. ca. 1723 d. 1810 som 

pantset lausøyre og hus for eit lån på 19 Rd. Soldat Rolv Olsen vart i 1748 gift med Mari 

Olsdotter d. 1756, dei hadde barna 

    Ole 1748-1748 

    Brit f. 1749 

    Kari f. 1751 

    Ole f. 1754 

Rolv gifta seg opp att i 1759 med ei som heitte Ragnhild Olsdotter f. 1734, dei hadde sønnene 

    Ole 1761-1803, neste brukar 

    Lars 1765-|773 

Rolv gifta seg tredje gongen i 1775 med med Kari Jonsdotter f. ca. 1738 d. etter 1801, dei 

hadde barna 

    Lars f. 1778 d.ca.1836 (kan ha vore med 2. ektefella). Ivar Kleiven nemner Lars som   

              namnspurd til å gå på skjisso, han gjekk til Garmo og attende medan dei kokte   

              kveldsgrauten prestgarden. Lars budde i Trælviken i 1801. Lars Rolvsen søkte i 1811  

              om å bli tilbygsla to løkker som far hans hadde rydda i almenninga under plassen   

              Trælviken, det er uklårt korleis dette gjekk. Lars gift 1815 med enkja Kari   

              Sevaldsdtr. f.1783, på søre Lyngvesøygarden og vart brukar der. 

    Guri f. 1783 

Rolv Olsen leverte attende garden til eigarane i 1797 mot føderåd for seg og kona Kari. Ole 

Rolvsen 1761-1803 overtok bygselen mot å svara det same som faren. Han tok også på seg å 

betale farens gjeld på 49 Rd. I folketellinga 1801 var Trælviken nemnd som rydningsplass og 

brukar var Ole Rolvsen som var gift med Bollete Ingebretsdotter f. ca. 1778 d. 1803. Dei 

hadde barna 

    Iver 1795-1867, gift 1839 med enkja Anna Hansdotter Pillervigen 1804-1884, Iver var  

            smed og var husmann på Moen (Smedstuen) under prestgarden  

    Ingebret f. 1798, det er mogleg dette kan vera han som døydde 1864 og i 1822 vart gift     

           med Marie Elisabeth Larsdotter Øyseie 1796-1873, dei budde på Sætaflaten 

    Hans 1800-1864, gift 1826 med Anne Johnsdotter Fillingsøløkken 1804-1896, husmann 

           på øvre Sæta 

    Ragnhild 1800-1852, på Sæta 

 

Men alt i 1803 var både Ole og Bollette døde, dei drukna 23.10.1803 (”kuldsejlede på Diper 

Fjorden” saman med Hans Svendsen og Eli Olsdotter).  Eigarane (dei fleste av gardbrukarane 

i Nordherad) bygsla bort plassen. Den nye brukaren Knut Kristoffersen Storvig tok på seg 

pleie, føde og underholdelse, klær og kristendomsundervisning for dei fire foreldrelause barna 

til dei vart 12 år. Årleg leie var 5 R.d. Dette er truleg den Knut Kristoffersen f. ca. 1775 som 

var gift med Rønnaug Persdotter Nyrnes f. 1778, i 1802 var dei gardbrukarar i Nyrnes. Knut 

og Rønnaug fekk medan dei var i Trælviken barna 

    Christopher f. 1805 

    Ragnhild f. 1810 

 

Jo Nyrnes 1770-1855 gift 1804 med Ymbjør megarde Storvik 1781-1867 overtok Trælviken.  

Dei var truleg bror og syster til dei som dreiv bruket før dei. Jo og Ymbjør hadde barna 

    Mari 1804-1880, gift med Sjugurd (Syver) Grev 1807-1882 

    Kristoffer 1810-1886 

 

Kristoffer overtok etter foreldra, og i 1865 og 1875 er han nemnd som sjølveigar og 

gardbrukar. Han fekk skjøte frå representantar for Nordherredsmarkens Alminding for 300 

Spd i 1854. Kristoffer var ugift, sonen til systera  Jo (John) Grev 1830-1907 overtok 

Trælviken gnr. 99 bnr. 1 i 1887 etter onkelen, skjøte var frå Kristoffer Johnsens arvingar og 

kjøpesummen kr 1200,-. 

 

Jo Grev var gift med Anne 1852-1937 som var frå Skreppholet. Dei hadde barna  

    Jon 1889-1976, neste brukar 

    Mari 1895-1983 gift med Torvald Biløygard 1898-1991, dei leigde Trælviken ei tid frå ca.  

              1955 og også i seinare perioder fram til ca. 1970 

 

Jon overtok og fekk skjøte på Trælviken frå mora i 1913 for kr 2600,- inkludert lausøyre kr 

1100,-. Jon var gift med Marit Brun 1888-1945 og dei hadde barna  

    Jon 1912-1988, neste eigar 

    Gunhild f. 1914, gift med Jo Vole, i Bøverdalen  

    Anna f. 1916, gift med Lars Oftedal, ved Haugesund  

    Kari f. 1919, gift med Erling Herskedal, på Tessanden  

    Signe f. 1921, gift med Magne Bakke, på Tessanden, dei forpakta ei tid Trælviken  

    Magne f. 1923, handelsmann i Fåvang, gift med Ingrid Fauchald  

    Ragnar f. 1927, i militæret, ved Haugesund, gift med Gerd Horpestad  

    Knut f. 1930, på Dombås, heimevernskulen, gift med Liv Ulekleiv  

    Tordis 1932-1988, gift med Sverre Johansen, på Harpefoss  

 

Auksjonsskjøte til Jon Trælviken f. 1912 er frå 1934 og prisen var kr 3955,-. Jon flytte attende 

til Trælviken på sine eldre dagar, han skifta namn til Tune og seinare Tandberg. I tillegg til 

Torvald og Mari Biløygard og Magne og Signe Bakke, var Knut Øygarden forpaktar i 

Trælviken ei tid. Frå ca. 1970 leigde Even Hagen jorda i ca. 30 år framover. 

 

Eigar frå 1990 var Aase Vole Dalen f. 1940, dotter til Gunhild. Sonen Halvor Dalen f. 1967 

overtok i 1997 og busette seg i Trælviken. Han er g./smb.m. Siri Aasen f.1972, dei har 2 barn: 

    Oline f.2001 

    Hanna f.2004 

 

Trælviken har seter på nørdre Nistingen. 

 

I 1875 var det i Trælviken 1 hest, 6 kyr, 2 kalvar, 30 sauer og 16 geit, medan det vart sådd ¼  

tønne rug, 2 ½  tønner bygg, 3 tønner poteter og litt erter. Gardbrukaren som var ugift hadde 

både hushaldar, budeie og tenestegut. 

 

Kjelder:   

I.Kleiven 1907 (1977):  I gamle Daagaa s. 181 

J.Kolden 2002:  Bygdabok for Lom 2, s. 24 

M.Lyng/G.Tank 1801/1923:  Beskrivelse usolgte almenninger .., s. 76, 159 

Norsk gardsbruk 1953-1998 

Folketellinga 1801, 1865, 1875, 1900 

Utskrift kyrkjebøker 

Panteregister/grunnbok 

Utskrifter pantebøker/tingbøker 

Anna Randen:  munnleg fortalt 

Erling Sagrusten:  munnleg fortalt 

1881.no 

 

 

Grovdalen 
 

Grovdalen ligg i øvre Nordherad, vest for Groven. Ole Jacobsen f. 1830 frå Jacobstugun vart i 

1861 gift med Kari Iversdotter f. 1832 frå Holshagen i Heidal. Dei hadde barna  

    Rønnoug 1854-1953, gift med Amund Flåten 1855-1934 

    Jacob f. 1859, gift 1882 med Kari Groven f. 1850, dei hadde sonen Ole f. 1883 og dottera 

               Marit f 1885, i 1886 utvandra dei til Sioux Falls i Amerika 

    Ole f. 1862, til Colman i Dakota i USA i 1889 

    John f. 1866, gift 1889 med Marit Bakken 1858-1898, i 1900 oppattgift med Gunhild   

                Haugen, fyrst i Runningen under Øi, seinare i nedre Vistekleiven.  John vart kalla  

                Klevahaugguten fordi mora fødde han medan ho var på tur mellom Valbjør og 

                Visdal. 

    Anne f. 1870 

    Mari f. 1876, til Amerka 

Familien budde i 1862 og 1865 på søre Næbneshaugen, medan dei i alle fall frå 1870 var i 

Grovdalen. Ole Jacobsen Grovdalen fekk i 1872 feste på Grovdalen i Nordherad 

Statsalmenning, festet er fornya i 1885. Ole og Kari flytte sist på 1800-talet til Langrusten, 

festekontrakt er frå 1890, og i 1904 utvandra dei til Amerika til sonen Jacob. 

 

Det ser ut til at Grovdalen var busett berre omlag 20 år, frå ca. 1870 til ca. 1890. Det er tomter 

både midt på jordet og nørdst på jordet. Det er mogleg at sonen Jacob hadde eigne hus nørdst 

på jordet etter at han stifta familie. 

 

Grovdalen vart skyldsett i 1947 som gnr. 99 bnr. 3. 

 

I 1875 var det i Grovdalen 1 kalv og 7 geit, medan det vart sådd ½ tønne bygg. 

 

Kjelder:   

Norske Gardsbruk 1953 – 1997 

A.Skrede: Årbok for Gudbrandsdalen 1950: Lagnaden er mangeleis, s. 52 

Gudbrandsdalskommisjonens Indberetning 1882 

Folketelling 1875, 1900 

Utskrifter kyrkjebok for Vågå 

Festekontrakter 

Panteregister 

Anna Randen:  munnleg fortald 

Ragnhild Aabakken:  munnleg fortald 

 

 

Gnr. 100 
 

Sandviken 
 

Sandviken gnr. 100 bnr. 1 er nørdste garden i Nordherad. Tosten Håkenstad hadde ca. 1750 

gjerda inn ei englykkje nord for Trælviken på 620 alen lang og 310 alen brei, d.v.s. 389 m x 

195 m, dette var da 75 da. I 1756 vart det sak om dette, og i 1766 tapte Tosten Håkenstad ved 

dom retten til denne lykkja. I mellomtida, i 1759, hadde fogden gjeve bevilling til Peder 

Siversen 1720-1773 på å rydde og bygge eit nytt skattebol. Peder var frå Grev, son til Syver 

Knutsen Grev f. 1685 og Sigrid Persdotter uppigard Lunde. Kjerringa til Tosten Håkenstad 

var også frå Lunde og såleis syskenbarn til Peder Sandviken, kanskje var det Tosten 

Håkenstad som hadde fått Peder til å starte rydding og busetjing. I 1800 er det oppgjeve at 

ryddinga av plassen starta for 60 år sidan. Peder vart 1748 gift med Marit Pålsdotter 1718-

1796, og dei hadde barna 

    Sigrid 1748-1831, g.m. Jon Person Nyrnes 1752-1824, til Gjelbakken 

    Anne f. 1750 

    Siver f. 1753 

    Pål f. 1756 

    Syver 1760-1760 

    Syver f. 1761 

    Hans 1764-1840, neste brukar 

    Knut f. 1768 

 

Sandviken er ikkje nemnd i liste over husmannspenger til kyrkja i 1780, men er nemnd under 

prestgarden i 1805. Enkja Marit Paulsdotter selde og overskjøta i 1797 Sandviken for 18 rd, 

dette var da truleg til sonen Hans. I 1801 er Sandviken nemnd som rydningsplass og brukar er 

Hans Pedersen 1764-1840. Fogd Lyng nemner at Hans har kontrakt med almuen i Nordherad 

om bygsel med 48 skilling årleg avgift, fogden meinte at dette var urett og at staten var eigar. 

I  1812 vart det tinglese bygsel frå fogden til Hans Pedersen, han skal betale årleg 48 skilling i 

rydningsskatt til den kongelege kasse. Hans vart i 1797 gift med Imbjør Hansdatter 1770-

1857,  og dei hadde barna  

    Peder 1798-1872, neste brukar  

    Hans 1800-1828, gift 1823 med Jøda Eriksdotter Lundeejet 1798-1854, dei budde på  

                    Sandbueiet, medan ho var på Øiseie da ho døydde.                    

       

Peder Hansen fekk kongeleg skjøte på Sandviken i 1839 for 70 Spd.  Han vart i 1825 gift med 

Jøda Larsdotter Øygarden 1801-1897, ho kunne vera frå Øyagarden, og det er vel gjennom 

dette Peder var eigarar av nordre Øyagarden.  Men i 1838 selde Peder Hansen halvdelen av 

nordre Øyagarden, det var vel det som var att dei brukte som seter til Ivar Sandviken flytte dit 

ca. 1890.  Peder og Jøda hadde barna  

    Hans f. 1826, neste brukar 

    Lars 1828-1847 

    Marit 1833-1893, gift 1869 med Sjugurd Knutsen søre Vetlsæter f.1841. Marit hadde før  

           ekteskapet dottera Embjørg f. 1859, faren var Ole Rasmussen Valdeeie. Embjørg er i  

           folketellinga 1865 nemnd som busett i Sandviken,  ho vart i 1882 gift med Baltser i  

           midti-Vetlesæter.  

    Peder f. 1836, reiste til Målselv og seinare til USA 

    Knut f. 1844, i 1865 er han nemnd som skomaker, flytte til Målselv  

    Imbjør f. 1847, reiste til USA 

Lars slo seg i hel da han datt utover eit berg ovanfor Sandviken med ei rot som hadde festa 

seg i kleda, dette skjedde 12.11.1847. Det vart ikkje likt seg i Sandviken etter dette, og dette 

skulle vera medverkande til at familien selde garden. Da Peder og Knut reiste til Nordland 

dreiv dei med snekkring om dagen før dei gjekk til Øyagarden, dagen etter gjekk ferda mot 

det ukjende. 

I 1858 var det skjøte på Sandviken frå Peder Hansen til sonen Hans Pedersen på Sandviken og 

Øyagarden for 300 Spd. I 1865 var Hans Pedersen gardbrukar og sjølveigar i Sandviken, han 

reiste i 1869 til La Crosse i Wisconsin i USA. Hans vart i 1856 gift med Ragnhild 

Gunnarsdotter Vamsæter 1825-1864, dei hadde barna 

    Per 1856-1857 

    Ingebor f. 1858, til La Crosse, Wisconsin, USA i 1869 

    Rønnaug 1859-1860 

    Rønnaug f. 1860 

    Peder f. 1861, til La Crosse, Wisconsin, USA i 1869 

    Gunnar f. 1862, til La Crosse, Wisconsin, USA i 1869  

    Lars f. 1863, til La Crosse, Wisconsin, USA i 1869 

 

Ola sygard Valde 1829-1880, ein av ”Valdemålarane”, kjøpte Sandviken med skjøte frå Hans 

Pedersen i 1869. Kjøpesummen var 750 Spd og inkluderte nordre Øyagarden. Ola var gift 

med Mari uppigard Viste 1834-1930. Mari vart i 1886 oppattgift med Ivar Barhaugen 

(Kongelhaugen), ho var 19 år gamlare enn han. Barna til Ola og Mari var  

    Ivar 1864-1944 

    Kari f. 1867 gift med svensken Lundquist  

    Guri f. 1872 gift med Jehans Grasdalen.   

 

Ivar Sandviken vart i 1884 gift med Marit Nyrnes 1865-1905 og dei er nemnde som 

gardbrukarar i Nyrnes i 1886 og 1888. Ivar Sandviken var brukar i Sandviken, men det gjekk 

ut med han der og han flytte til setra på Øyagarden. Ivar og Marit hadde fem barn, dei tre 

eldste reiste til Amerika  

    Ola f. 1884 

    Anne f. 1886   

    Mari f. 1888  

    Otto f. 1893 

    Ragnhild f. 1901, gift med Kristian Visdal 

 

Kristoffer Hansen 1858-1934 frå midti Vetlsæter kjøpte garden, auksjonsskjøte er frå 1889 og 

prisen var kr 1263,-. Kristoffer vart i 1886 gift med Mari Nyrnes 1863-1894, og i 1891 var dei 

nemnde som gardbrukarar i Nyrnes. Det ser ut til at Kristoffer har kjøpt garden på 

tvangsauksjon frå svogeren, men at det har gått ein del år før han har flytta til. Kristoffer og 

Mari hadde barna 

    Hans 1886-1968, neste brukar 

    Anne 1889-1895 

    Ole f. 1891, reiste til Amerika i 1910 

 

Hans Sandviken fekk skjøte på garden i 1915, han var gift med Ragnhild Grevrusten 1897-

1969. Barna deira var  

    Marie 1918-2000, gift med Kristian Dalen 1914-1984  

    Sverre 1920-1990, g.m. Magnhild Slåen. På Otta. 

    Eldrid f.1925-2000, g.m. Kristian Vedum. Åsletten i Øyer.  

    Ragna 1927-2021, g.m. Kristian Hermansson. Ørebro i Sverige.    

 

Eigar 1969-90 var Sverre Sandviken 1920-1990. 

 

Etter dette har son til Marie, Hans Arve Dalen 1949-2016 vore eigar. Hans og Ragnhild 

Sandviken var dei siste som budde i Sandviken, og jorda vart etter dette drivi i hop med 

Dalen. 

 

Torstein Brun f.1981 overtok i 2016, han er smb. m. Tanja Steinfinnsbø f.1974. 

 

I 1800 var det 2 storfe og 6-8 småfe i Sandviken, og det vart sådd ½ tønne korn som gav 3 ½ 

tønne avling.  I 1875 var det i Sandviken 1 hest, 1 ukse, 5 kyr, 3 kalvar, 23 sauer og 17 geit.  

Det vart sådd ¼ tønne rug, 2 ¼  tønner bygg, ¼ tønne erter, 5 tønner poteter og 1 tønne 

grasfrø.  Det var både tenestekar og budeie i 1875. 

 

Kjelder:   

P.Ø.Kvarberg 2000: Slekter i Vågå og Lom, s. 241 

J.Kolden 2002: Bygdabok for Lom 2, s. 26 og 113 

M.Høgåsen:  Årbok for Gudbrandsdalen 1965: Ulykker i Vågå .., s. 73 

I.Kleiven 1907 (1944):  I gamle Daagaa, s. 409-410 

Norske gardsbruk 1953-1998 

M.Lyng/G.Tank 1801/1923:  Beskrivelse usolgte almenninger .., s. 77  

Folketellingar 1801, 1865, 1875, 1900 

Panteregister/grunnbok 

Utskrifter pantebok 

Utskrifter kyrkjebok for Vågå 

Liste over husmannspenger til kyrkja 

Erland Grev:  notat om sak mot Tosten Håkenstad 

Anna Randen: munnleg meddelt 

 

 

Trolldalen søre 
 

Trolldalen ligg nørst i Nordherad, ikkje langt frå Lomsgrensa. Dette bruket har også vore 

nemnd som Nyløkken. I 1865 var Jakob Olsen 1826-1918 husfar med litt jordveg. Jakob var 

frå Nyhus og vart i 1852 gift med Ragnhild Iversdotter Barhaugen f. 1830. I 1852 budde dei i 

Barhaugen og seinare i Nyhus fram til 1864. I 1865 og fram til 1869 er dei nemnde i 

Nyløkken. 1864-1865 er dermed oppstartingstidspunktet i søre Trolldalen. Jakob og Ragnhild 

hadde barna  

    Eli f. 1852 

    Ragnhild f. 1855 

    Mari f. 1858 

    Olea f. 1861 

    Kari f. 1864 

    Jacob f. 1867 

    Iver f. 1869 

    Mari f. 1872 

    Gunhild f. 1874 

    Ole f. 1877 

       

Jakob bytte med son til systera Kari i Husehaugen og flytta dit, familien er nemnd i 

Husehaugen frå 1872.  

 

Ole Andersen 1832-1922 frå Husehaugen overtok. Ved barnefødsel i 1871 er familien nemnd 

i Nyløkken og i 1872 fekk han festekontrakt på Trolldalen i statsalmenninga. Ole vart 1864 

gift med Eli Christensdotter Storvikseie 1839-1894 og i 1875 er ho nemnd som husmoder 

medan Ole var fråverande. Ole og Eli hadde barna  

    Kari f. 1866 

    Anders 1868-1873 

    Ragnhild  f. 1871 

    Ymbjør f. 1873      

    Anders 1875-1956, neste brukar 

    Kristen f. 1878 

    Ola f. 1880, i folketellinga i 1900 er han nemnd som skreddar og skomaker 

    Ragnhild f. 1883, oppale i Ringneset hjå tanta Guri.   

  

Trolldalen gnr. 100 bnr. 2 vart skyldsett i 1912 og Anders O. Trolldalen fekk kongeskjøte det 

året, kjøpesummen var kr 400,-. Anders som var skreiddar vart i 1901 gift med Kari Vetl-

odden (Lia i Lom) 1881-1972, dotter til Nils og Tora Odden på Storviksøygarden (Viem). 

Anders og Kari hadde barna   

    Nils 1901-1984, overtok Viem etter Tora Odden (bestemora), flytte seinare  

                attende til Trolldalen 

    Elise 1904-1994, gift med Ola Brenden f. 1898, busett på Bergli 

    Tea 1907-1991 

    Otto 1910-1954                 

    Inger 1914-1987 

    Øyvind f. 1917 

    Asbjørn 1920-2004, gift 1954 med Sigrid Grasdalen 1918-2002, i Grasdalen 

    Nina f. 1924 

Otto overtok drifta i 1944, etter at han drukna i 1954 overtok syskjena Tea og Asbjørn 

Trolldalen. Frå 1965 var Tea eineeigar, og frå 1985 har Asbjørn eigd Trolldalen slik at jorda 

har vore brukt saman med Grasdalen. Dei siste som budde der var Nils og Tea, Tea flytte i 

1987. 

 

Jorda i Trolldalen vart i 2004 frådelt som gnr. 100 bnr. 4 og overført frå Asbjørn Trolldalen til 

sonen Kjell Grasdalen f.1955. 

 

Same året i 2004 vart tunet i Trolldalen seld til Arnold Larsen f. 1964 og han busette seg der. 

Han er sb.m. Mona Grindhaugen f.1970, dei har 1 barn: 

    Elma f.2014 

 

Husa i søre Trolldalen låg sør for husa i dag, og jordvegen var frå husa i dag og sørover. Etter 

at nørdre Trolldalen vart fråflytt, vart jorda der attåtlagt. Vest for bekken var tidlegare ikkje 

dyrka, dette vart brote av Anders og sonen Otto. 

 

I 1865 var det i søre Trolldalen 1 ku, 1 sau og 7 geit, medan det vart sådd ½ tønne bygg og 1 

tønne poteter.  Ti år seinare hadde dei ikkje ku og det vart sett berre halvdelen så mykje 

poteter.    

 

Kjelder:   

J.Kolden 2002: Bygdabok for Lom 2 s. 29 og 51 

K.B.Storvik 1999: Draumen om eit bedre liv, s. 30 

Norske gardsbruk 1953-1998 

Folketellingar 1865, 1875, 1900 

Panteregister/grunnbok 

Festekontrakt 

Utskrifter kyrkjebok for Vågå 

Asbjørn Trolldalen:  munnleg meddelt 

Anna Randen:  munnleg meddelt 

 

 

Trolldalen nørdre 
 

Dette bruket som er nørdre del av Trolldalen i dag har også vore nemnd som Puncheløkken 

(Ponslykkja) og Trælvigløkken. Knut Knutsen Faukstadeie eller Hålåeige 1815-1872 vart i 

1845 gift med Marit Olsdotter nørdre Vetlsæter f. 1817, d. etter 1900. Dei var ved 

folketellinga i 1865 busette i Trælvikløkken, men Bygdabok for Lom nemner at dei tidlegare 

var i Vistestrind. Knut Knutsen fekk feste på Trolldalen i statsalmenninga i 1872, men han 

døydde same året. I 1875 var det enkja som er nemnd som eigar og bestyrar av bruket. Knut 

og Marit hadde sonen  

    Knut f. 1848 

 

Denne yngre Knut Knutsen var gift med Anne Pedersdtr. Ulsbustugu f. 1852, dotter til Per 

Sveinson, og etter vigsla bur dei i Vistestrind. Dei hadde barna 

    Ola f. 1873, utlytt til Quebeck i Canada 1896   

    Marit f. 1875, utlytt til Queback i Canada 1896 

    Embjørg f. 1875, utflytt til Quebeck i Canada 1896 

    Per f. 1882, utflytt til NewYork i 1901 

    Mari f. 1885, til Minnesota i USA i 1901 

    Edvard f. 1888, til Minnesota i USA i 1901, skal ha delteke i 1. verdskrigen 

    Anton f. 1891, til Minnesota i USA i 1901, skal ha delteke i fyrste verdskrigen 

Ola var truleg fødd i Vistestrind, medan dei andre var fødde i Trolldalen. Knut og familien har 

truleg flytta til Trolldalen etter at faren vart borte, for i 1875 var dei busette der saman med 

mora. Knut Knutsen har fått ny festekontrakt i 1883. I 1900 budde familien framleis i 

Trolldalen, men Knut var registrert som mellombels fråverande i og med at han var i 

Amerika. Knut tok utflytjing til Halifax i 1893, men har vore heime att for i 1896 tok han med 

seg dei tre eldste til Quebeck. Dei har reist vidare til Minnesota, for i 1901 reiste Anne og dei 

yngste barna etter dit. New York, Halifax og kanskje også Quebeck var truleg ikkje noko 

reisemål, men helst berre oppgjeve som ilandstigingshamn, kanskje fordi det ikkje var 

nøyaktig planlagt kor dei skulle slå seg til. Det er kjend at Knut dreiv som murar, bl.a. i Odin i 

Minnesota. 

 

Nørdre Trolldalen vart etter at folket flytte frå samanslege med søre Trolldalen. Husa låg om 

lag der driftsbygningen i Trolldalen står nå, og jordvegen var nedover frå der. 

 

I 1875 var det i nørdre Trolldalen 2 sauer og 8 geit. Det vart sådd ¼ tønne bygg, 1 tønne 

poteter og litt rug. 

 

Kjelder:   

J.Kolden 2002: Bygdabok for Lom 2, s. 47 

K.B.Storvik 1999:  Draumen om eit bedre liv, s. 97 

Folketellingar 1865, 1875, 1900 

Utskrifter kyrkjebok for Vågå 

Festekontrakter 

Asbjørn Trolldalen: munnleg fortald 

 

 

Gnr. 182 
 

Vetlberget 
 

Vetlberget gnr. 182 bnr. 1 ligg vest for Nebbneset ved vatnet i nørdre del av Nordherad. 

Vetlberget har også vorte kalla berre Berget, også i dag kan ein høyre dette av eldre folk. I 

1812 vart Hans Johansen fødd på Berget, mora var Kari Syversdotter Grev f. 1787. Faren var 

Johannes Hansen f. ca. 1787, han var frå Sandneshagen og vart same året gift med ei enkje i 

Grasdalen. Kari kan ha drivi Vetlberget ei tid, men i 1830 vart ho gift med enkjemann Ole 

Gundersen Langrusten f. ca. 1771.    

 

Hans Johannesen 1812-1873 var såleis nemnd i Langrusten da han gifta seg i 1839 med Marit 

Gundersdotter 1799-1869, dotter til Gunder Lillehaug i Lom og Anne Knutsdotter f. ca. 1873 

d. 1822. Marit og mora var på Storvik i 1801, i 1825 budde Marit Gundersdotter på 

Gjelbakken. Hans og Marit var i 1840 i Næpnæsset, men i 1865 var dei i Lilleberget og Hans 

var nemnd som husfar, i 1875 er han borte. Hans og Marit hadde sonen 

    Johannes Hansen f. 1840-1849, drukna ved å falle i Vågåvatnet 

  

Marit Gundersdotter hadde med ein Hans Olsen busett på Stranden dottera  

    Anne Hansdotter 1825-1885 



 

46 

 

Ho vart i 1867 gift med Hans Olsen Sandebakken 1837-1921. Hans Olsen er i 1867 nemnd 

som sjølveigar og Vetlberget er i 1877 nemnd som hevda eigedomsbruk i almenninga. Det var 

Hans som i 1881 bygsla Hestulen som underbruk til Vetlberget. Hans og Anne hadde barna 

    Marit f. 1864 

    Kari f. 1867, døydde fyrst på 1950-talet, neste brukar   

Anne var 13 år gamlare enn Hans, og etter at ho døydde gifta han seg i 1886 opp att med 

Ragnhild Hansdotter Kleiven f. 1836, dotter til Hans Knutsen. Ragnhild var låkhelsa så dæ 

vart berre tyngsel att. I 1900 budde Hans og Ragnhild i Vetlberget saman med hennar dotter 

Kari Østensdotter f. 1876 og dotterdottera Ragnhild Olsdotter f. 1899. 

 

Det var Kari Hansdotter som i 1907 fornya bygselen på Hestulen, og var da truleg eigar og 

brukar i Vetlberget. Utan å vera gift hadde Kari med den gifte Peder Olsen Skultbakken f. 

1840 sonen 

    Hans f. 1887, neste brukar 

 

Hans vart i 1917 gift med Rønnaug Engebretsdotter Imbertløkken f. 1886, Lalm. Da ho 

døydde på 1960-talet flytte Hans til gamleheimen, og Per Øyen overtok bruket. 

 

Vetlberget vart i 2010 overført til sonen til Per Øyen, Jon Øyen f. 1952. 

 

I 1875 var det i Vetlberget 6 sauer og 7 geit, medan dei sådde ½ tønne bygg, litt rug og ½ 

tønne poteter. 

 

Kjelder:  

A.Skrede, Årbok for Gudbrandsdalen 1945: Han Hans Vetleberget, s. 40 

O.M.Høgåsen, Årbok for Gudbrandsdalen 1965: Ulykker i Vågå .., s. 74 

J.Kolden 2002:  Bygdabok for Lom 2, s. 61 og 258 

Folketelling 1865, 1875, 1900 

Festekontrakter 

Utskrifter kyrkjebok for Vågå 

Anna Randen: munnleg fortalt 

1881.no 

 

 

Gnr. 188 
 

Græske-Karis plass 
 

I nedre Nordherad nord og opp for Ulsand er det mura gjerde rundt tre lykkjer som vart kalla 

Greske-lykkjun. Den nørdste lykkja heiter Greske-Karis plass, i 1865 er dette nemnd som 

Grøskestuen. I 1872 fekk Kari Andersdotter Ulsanden festeseddel på Græske-Kari-Plassen frå 

Nordherad Statsalmenning med årleg leie 60 skilling. I 1865 budde Græske-Kari saman med 

dotter og dotterdotter, medan også ei anna dotter med sin son budde der i 1875. Kari 

Andersdotter f. 1807 var ugift, ved fødslar budde ho i 1830 i Pillarvikeie på Lalm og i 1843 

på Visteeie. Kari var dotter til Anders Knutsen, truleg er dette han som vart kalla Anders 

Gresk 1767-1849, omtala i årbok 1949 og 1966. Mor til Kari var Rønnaug Larsdotter.   

 

Kari hadde døtrene 

    Ragnhild Hansdotter f. 1830, faren var Hans Olsen Vistekleiven. Ragnhild var ugift, men 

            hadde dottera Ragnhild Syversdotter f. 1864 med Syver Knutsen Lillesæter i Lom       

    Anne Hansdotter f. 1843, faren var truleg ein Hans Iversen Øyseie. Anne var ugift, men     

            hadde med Jacob Johnsen Sønstelien sonen Ivar Jacobsen f. 1868, til Amerika 1887 

 

I 1875 var det på Græske-Karis plass 2 sauer og 5 geit, medan dei sådde 1/5 tønne bygg og 

1/5 tønne poteter. 

 

Kjelder:   

Folketelling 1865, 1875 

Festekontrakt 

Håkon.Ulsand, Nordheringen nr. 1 2002:  Gamle heimar rundt Ulsanden, s. 7 

Kari Bakke Storvik:  Stadnamnprosjekt 

Utskrifter kyrkjebok for Vågå 

 

 

Perstugu 
 

Perstugu låg i nedre Nordherad ovanfor Ulsanden, like nord for Græske-Karis plass. I 1865 er 

Ole Hansen Skultbakken med familie oppgjeve å bu i Pederstuen, dette kan da vera her. Ved 

barnefødslar både før og etter budde dei i Sønstlien, og i 1875 var dei i Ramen. Men Ole var 

tenestkar på nordgard Sandnes både i 1867 og 1875, så det kan vera at dei ei stutt tid har budd 

ved Ulsanden. 

 

I 1874 festa Hans Vistekleiven Pederstuen i Nordherad statsalmenning. Familien budde før 

dette i Bjørviken, og kan ei stutt tid ha budd i Perstugu. 

 

Seinare budde Per Sveinsson 1835-1921 i Perstugu, han var fødd på Skultbakken. Per vart 

kalla Kampe-Per og Perstugu vart såleis også kalla Kampestugu. Per vart i 1867 gift med Kari 

Syversdotter 1836-1916 i søre Vike i Lom, ho hadde dottera Kari f. 1863 som flytte til 

Amerika 1884. Per og Kari budde i 1875 i ei stugu som heitte Klufte ved Ekle i Vårdalen, dei 

hadde saman barna 

    Hans 1870-1870 

    Mari 1872-1960, gift med Iver Heggerusten 1881-1968 (seinare Vollheim) 

                 Mari hadde før ekteskapet sonen Hans Olsen 1894-1975 

    Anne f. 1875, gift 1905 med Ole Eriksen Jøndalen Moen 

I 1900 budde familien i føderådshus på søre Ulsanden, og seinare var dei i Kvitulen før dei 

som gamle var hjå dottera Anne i Nyhus. 

 

Kjelder:   

Jon Kolden 2000:  Bygdabok for Lom 1, s. 223 

Kari Bakke Storvik:  Stadnamnprosjekt 

Folketelling 1865, 1875, 1900 

Utskrifter festekontrakter 

Utskrifter kyrkjebok for Vågå 

Anna Randen:  munnleg fortalt 

 

 

Brustugu 
 

Brustugu låg i Nordheradsalmenninga mellom Ulsand og Grev, hustuft og jordvegen vart 

nedgrynt da fylkesvegen vart bygd. Den som bygde og budde der var eit einsleg kvinnfolk 

som heitte Rønnaug. Ho skulle vera frå Brustugun, det kan ha vore Rønnaug Pedersdotter f. 

1864. 

 

Kjelder:   

H.Ulsand, Nordheringen nr. 1 2002: Gamle heimar rundt Ulsanden, s. 7 

K.Bakke Storvik:  Stadnamnprosjekt 

Utskrifter kyrkjebok for Vågå 

 

 

Kattholet 
 

Kattholet i Nordheradsalmenninga blir også kalla øvre Sagrusten, og i 1865 er det brukt 

Saghullet.  Barbro Hansdotter Holshaugen 1812-1887 vart i 1834 gift med Erik Knutsen 

Foldmoen 1809-1864 frå Folldal, far er spelmann Erik Knutsen Strømmen og mor Malene 

Pedersdatter. Barbro og Erik budde fyrste åra på Holshaugen, men ved fødsel i 1843 er 

Sagrusten nemnd. Ved fødslar i 1846 og 1849 er nemnd Holshaugen att, medan Sagrusten er 

nemnd frå 1852. Erik og Barbro hadde barna   

    Knut f. 1833, nemnd som Holshaugen i 1863, utflytt til Lom i 1863, gift med Ingebor  

            Sølfestsdotter Randen Nordberg i Skjåk, tenarar på Visdal i 1865. Til Randen i Skjåk. 

    Kari f. 1836, gift 1862 med Haagen Torgersen Spielplads frå Tynset f. ca. 1833, dei var i 

            Sagrusten da fyrste barnet Torger vart fødd 1862, i Holshaugen i 1865, utflytt til 

            Kristiansund i 1873 

    Mari 1841-1843 

    Mari f. 1843 

    Kari 1846-1849 

    Hans 1849-1850 

    Johannes f. 1852, utflytt til Kristiansund 1868 

    Anne 1856-1919, neste brukar 

I 1865 budde enkja Barbro i Kattholet saman med sonen Johannes og dottera Anne. I 1879 

brukar Barbro Hansdotter plassen i følgje festeseddel frå 1874 lydande på fem år. Ho har 

hevda at plassen egentleg er hevda eigedomsbruk, og har teke reservasjon på dette. Men i 

skriv frå finansdepartementet skal plassen utleggjast til almenninga viss festet blir ledig. 

Anne Eriksdotter vart gift med Anders Syversen 1854-1931, mor hans Gunhild Paulsdtr. 

f.1814 er nemnd Håkenstadeige, i 1865 var ho i Rundhaugstugu. Anders var oppale på 

Håkåstad. I 1909 vart det tinglese feste til Anders Kathullet. Anders og Anne hadde barna  

    Ole 1887-1958, skinnhandlar for Sigurd Nyhus 

    Mari f. 1890, til Amerika 

    Gunhild f. 1891, til Amerika 

    Barbro f. 1895, tenestjente på Sve m.m. 

 

Ola budde i Kattholet til han døydde i 1958. Stugu vart seinare flytta til Moshuset. 

 

I 1875 var det ikkje dyr i Kattholet, men dei sådde ½ tønne bygg og ¼ tønne poteter. Enkja 

Barbro og dottera Anne levde av handarbeid. 

 

Kjelder:   

K.ogS.Storvik 2001:  Dagar som aldri kjem att, s. 233 

L.K.Steen: - sagt og skrivi gjennom tiin 1997: I Kattholet i tre generasjonar, s. 10 

Folketelling 1865, 1875, 1900 

Gudbrandsdalskommisjonens Indberetning 1882 

Utskrifter kyrkjebok for Vågå 

Anna Randen:  munnleg fortalt 

 

 

Langrusten 
 

Langrusten ligg i Nordheradsalmenninga, ved vatnet aust for Næbneset. I rekneskap over 

kyrkjepenger for 1832 er under almenninga nemnd Ole Langrusten. Ole Gundersen 1767-

1848 var truleg frå Ulsanden, han vart i 1807 gift med Anne Johannesdotter 1757-1828. I alle 

fall da Anne døydde var dei i Langrusten, men det kan vera at dei har starta der da dei gifta 

seg i 1807.   

 

Som enkjemann gifta Ole Gundersen seg i 1830 med Kari Syversdotter Grev 1787-1844, 

truleg var dei barnlause. Kari hadde sonen Hans Johannesen f. 1812, truleg budde dei i 

Vetlberget, og også seinare flytte Hans dit. I 1839 var det skjøte på Langrusten frå Ole 

Gundersen til Syver Olsen Nyhus for 50 Spd. 

 

I 1865 var Syver Olsen f. 1808 brukar i Langrusten, han var gift med Brit Olsdotter Aabakken 

1810-1879. Syver Olsen var frå Nyhus og frå 1862 til 1869 var han husmann der attåt å drive 

Langrusten. Han fekk festeseddel på Langrusten til seg og kjerringa på levetid i 1866, og i 

1878 var dei framleis brukarar. Folketellinga 1875 nemner ikkje Langrusten, Syver, Brit og 

yngste dottera budde da som føderådsfolk i Nyhus. Brit budde i Langrusten da ho døydde i 

1899. Syver og Brit hadde barna  

    Barbro f. 1832, ugift i 1865, sonen Johannes Hansen f.ca.1853 budde i 1865 i Langrusten  

    Marit f. 1841 

    Ole f. 1843 

    Ragnhild f. 1850 

    Syver f. 1853 

    Anne f. 1856, gift med Nils Jonsen Bergheim, Lom, f. 1861 

 

I 1879 og 1882 budde Knut Pedersen og familien her, dei kom seinare til Storsteinrusten. 

Kjerringa Toline 1849-1934 var frå Næpnesset, og Brit i Langrusten var tanta hennar.    

 

Etter dette var Ola Grovdalen f. 1830 brukar i Langrusten, festekontrakt er frå 1890, han var 

frå Jakobstugun og hadde tidlegare budd på søre Næbneshaugen og i Grovdalen. I 1900 er 

Langrusten nemnd som statsalmenningsplass, men Ola er rekna som gardbrukar og sjølveigar. 

Det var betre å vera på eit bygselbruk enn i Grovdalen som var rekna å vera husmannsbruk. 

Ola var gift med Kari Ivarsdotter f. 1833, og saman med dei budde i 1900 sonesonen Jørgen 

Jonsen Runningen f. 1894.   

 

Ola og Kari reiste i 1904 til sonen Jakob i Amerika, og bygselen på Langrusten vart overteke 

av dottera Rønnaug og svigersonen Amund Flåten. Dei bygde opp nye hus og dreiv bruket 

saman med Flåten, slik at dei flytte imellom. I 1938 fekk sonen Ola i Kongelhaugen skjøte på 

Langrusten saman med Flåten, han brukte jorda saman med Kongelhaugen fram til fyrst på 

1960-talet. Stugu, fjøs, stabbur og låve vart ca. 1966 rivi og kjørt til Kongelhaugen, men dei 

vart ikkje sett opp att.  

 

I 1865 var det i Langrusten 2 kyr, 3 sauer og 2 geit, medan dei sådde ½ tønne bygg og nesten 

¼ tønne poteter. 

 

Kjelder:   

P.Ø.Kvarberg 2000:  Slekter i Vågå og Lom, s. 18 og 116 

E.Grev, Årbok for Gudbrandsdalen: Soga um Flåten, s. 130 

K.B.Storvik 1999:  Draumen om eit bedre liv, s. 34 

Panteregister/grunnbok 

Utdrag kyrkjebøker for Vågå  

Gudbrandsdalskommisjonens Indberetning 1882 

Liste over husmannspenger til kyrkja 

Anna Randen:  munnleg fortalt 

 

 

Næbneshaugen søre 
 

Ola Jakobsen f.1830 frå Jakobstugun ved Åbakken var gift med Kari Iversdotter Holshagen, 

Heidal f.1832. Dei bygde ei stugu sør for Næbneshaugen, men flytte seinare til Grovdalen, 

Langrusten og Amerika. Folketellinga 1865 nemner Haugen søndre, dette er truleg 

Næbneshaugen. Ole Jakobsen f. 1830 var da utan jordveg. Ola og Kari hadde barna  

    Rønnaug f. 1855, gift med Amund Flåten og busett der 

    Jakob f. 1859 

    Ole f. 1862 

    John f. 1866 

    Anne f. 1870 

    Mari f. 1876 

Søre Næbneshaugen var truleg busett berre stutt tid, kyrkjebøkene viser at berre Ole f. 1862 

var fødd medan dei budde på Næbneshaugen. 

 

I 1865 var det i søre Haugen 2 geit, medan det ikkje er nemnd at dei sådde noko. 

 

Kjelder:   

Folketellinga 1865 

Anna Randen:  munnleg fortalt 

Utdrag kyrkjebøker for Vågå 

 

 

Næbneshaugen 
 

Næbneshaugen i Nordheradsalmenninga ligg ved avkjøringa til Heggerusten og Næbneset. I 

1841 fekk Syver Syversen 1799-1846 bygselbrev på livstid på plassen Næbnæshaugen, 

arealet var 10 maal 180 rute-alen. Festavgifta var årleg 10 skilling pr. maal, altså tilsaman 4 

ort 5 skilling. Syver var frå Grev og i rekneskap for kyrkjepenger for 1832 er han nemnd 

under almenninga, dette tyder på at han var etablert på Næbneshaugen da. Syver er nemnd 

som skomaker, han vart i 1821 gift med Else Jakobsdotter Flatum f. ca. 1794 dotter til Jakob 

frå Grev. Dei hadde barna 

    Rønnaug Syversdotter 1820-1864, ugift 

    Mari Syversdotter 1822-1868, gift 1848 med Tor Sønstnes, Lom, 1818-1868,   

                               familien omkom i snøskred 

    Kari Syversdotter 1825-1914, gift 1872 med John Rasmussen Stordalen 1839-1889 

                     Før ekteskapet hadde Kari sonen Syver Olsen 1850-1944, han vart gift med ei frå  

                     øya Ona langt ut mot havet i Romsdalen og vart der fyrassistent, postopnar,  

                     ekspeditør for rutebåten og styrar for rikstelefonstasjonen. 

                     Kari hadde før ekteskapet også sonen John Johannesen f.1854 

    Syver Syversen f. 1827, gift med Kari Olsdotter f. 1825 

    Ingeborg Syverdotter f. 1829, ugift, hadde ei dotter Ingeborg Larsdotter f. 1854 

    Gunhild Syverdotter f. 1835, ugift, utflytta til Vardal 1865. 

 

Sonen Syver overtok bruket, og i 1865 er han nemnd som sjølveigar. Saman med Syver og 

Kari budde sonen Syver Syversen f. 1854. 

 

Næbnæshaugen vart skyldsett i 1861, men utsletta av matrikkelen i 1874. 

Gudbrandsdalskommisjonen 1882 nemner ikkje Næbneshaugen, og det er ikkje nemnd nokon 

der i folketellinga 1875. Dette tyder på at det ikkje budde folk der lenger. Tomtene i 

Næbneshaugen vart borte da vegen vart bygd, med unntak av ei stugutomt i kanten av den 

gamle vegen heilt nørdst på plassen. 

I 1865 var det på Næbneshaugen 1 ku og 4 sauer, medan dei sådde ½ tønne bygg og 1 tønn 

poteter. 

 

Kjelder:   

P.Ø.Kvarberg 2000: Slekter i Vågå og Lom, s. 119 

O.K.Finnøy, Årbok for Gudbrandsdalen 1974: Sivert Olsen Nepneshaugen, s. 166 

Folketelling 1865 

Festekontrakt 

Anna Randen: munnleg fortalt 

Gudbrandsdalkommisjonens indberetning 1882 

Lister over husmannspenger til kyrkja 

 

 

Kapteinhagen 
 

Dette er uttala Kaftinhågein og ligg vest for Vetlberget i Nordherad statsalmenning. I 1865 er 

nemnd Erlend Svendsen f. ca. 1824 som husfar med litt jordveg i Kapteinhagen. I 1851 budde 

han på Storvikseie. Erlend var frå Simonneset (Sør-Neset), son til Sven Knutsen Storvikseie 

1794-1871 og Ingebjør Erlandsdotter Storvikseie. Erland Svendsen flytte til Amerika i 1878 

med heile familien, men han er ikkje nemnd i folketellinga i Vågå i 1875. Han vart i 1850 gift 

med Anne Kristensdotter Løyften f. 1825 frå Lom, og dei hadde sønnene 

    Hans f. 1847, vegarbeidar i 1865 

    Svend f. 1849 

    John f. 1851 

 

Ellandlykkja ligg nede ved vatnet, og Kapteinhagen ligg ovanfor. Dette har kanskje ikkje vore 

to bruk, Ellandlykkja kan ha namn etter Erland i Kapteinhagen. Oversikt over almenninga i 

1853 nemner at Erland Næssets innlagte plass skal utleggjast att, dette var av dei plassane 

som var innlagt siste 20 åra. Folketellinga 1875 og Gudbrandsdalskommisjonen nokre år 

seinare nemner ikkje Kapteinhagen, så da var det truleg fråfløtt. Det kan sjå ut til at 

Kapteinhagen var busett berre i 1850- og 60-åra.   

 

I 1865 var det i Kapteinhagen 6 sauer og 5 geit, medan dei sådde ½ tønne bygg og 1 tønne 

poteter. 

 

Kjelder:   

Folketelling 1865 

J.Kolden 2002:  Bygdabok for Lom 2, s. 69 

Oversikt almenninga 1853 

Anna Randen: munnleg fortalt 

Kvitulen 
 

Kvitulen ligg i Nordheradsalmenninga ved Vågåvatnet, aust for Trælviken og Storsteinrusten. 

Knut Storvikseie 1801-1878 vart i 1825 gift med Anne Knutsdotter Valdeeie f. ca. 1798 d. 

1875. Knut var son til Thore Knutsen i Hestulen. I 1831 og 1834 budde Knut og Anne i 

Hestulen, men i 1837 og 1844 var dei i Kvitulen. Også foreldra har flytta til Kvitulen, for i 

1848 er Thore Knutsen nemnd som Qvitulen medan kjerringa Imbjør døydde i Kvitulen i 

1853. Også broren Hans Thoresen f. 1818 er nemnd Qviten i 1848 og har vel flytta med 

foreldra før han vart gift. 

 

 I 1865 er Knut nemnd som husfar med litt jordveg. Knut og Anne hadde barna 

    Ingeborg f. 1825, neste brukar 

    Ingeborg f. ca. 1827, ugift i 1865, med John Olsen Storvikseie fekk ho dottera 

          Marit 1850-1915, gift med Ola Kleiven n. f. 1840, i Synnesonstuen 

    Marit 1830-1899, gift 1853 med Ole Olsen Dalen, Marit fekk med Hans Johnsen 

            Blessumeie sonen Thore 1851-1851  

    Knut 1834-1844 

    Knut f. 1837, utflytta til Sunnmøre 1860 

 

Kvitulen er ikkje nemnd i folketellinga i 1875, det budde såleis ikkje folk der da. Thore 

Knutsen var da på sygard Valde og dottera Ingeborg f. 1827 kunne vera i Storviksløkken. 

 

I 1878 brukte Ole Sønstelibakken Kvitulen, og plassen vart rekna som hevda eigedom. Ole 

Engebrigtsen f. 1823 vart i 1848 gift med Imbjør Knutsdotter Hestulen f. 1825, dotter til Knut 

Thoresen Hestulen, namnet Hestulen viser kanskje at dei var i Hestulen tidlegare. Ole og 

Imbjør budde i 1875 i nordre Bakken, og må såleis ha flytta til Kvitulen stutt tid etter. Ole og 

Ymbjør hadde barna 

    Imbjør f. 1847 

    Anne f. 1849 

    Hans f. 1856 

    Gunhild f. 1858 

 

I 1900 budde Ole og Ymbjørg framleis i Kvitulen. Dottersonen Hans Jakobsen f. 1881 og den 

ugifte dottera Anne Olsdotter f. 1849 budde også i Kvitulen det året. 

 

Kampe-Per, Per Svendsen Kampen (Ulsanden) frå ogo Ulsand f. 1835 og Åste-Kari, Kari 

Syversdotter Ulsanden f. 1834 budde i Kvitulen. Dottera Kampe-Mari, Mari Ulsanden 1872-

1960 og mannen hennar Iver Heggerusten 1881-1968 (seinare Voldheim) var dei siste i 

Kvitulen. Dette må ha vore fyrst på 1900-talet. 

 

I 1865 var det i Kvitulen 6 sauer og 6 geit, medan dei sådde ½ tønne bygg og 1 tønne poteter. 

 

Kjelder:    

Gudbrandsdalskommisjonens Indberetning 1882 

Folketelling 1865, 1900 

Utskrifter kyrkjebøker for Vågå 

Anna Randen:  munnleg fortald 

 

 

Nedre Nordheradsvegen 737 
 

Marianne Nesset f.Ulsand f.1965 bygde sist på 1980-talet hus til seg ovanfor vegen på 

Ulsand, dette er tomt i Nordherad statsalmenning gnr. 188 bnr. 1 festenr. 1.  

 

Huset vart overført til faren Håkon Ulsand f.1940 i 1993, og han og ektefelle Gunhild f.1940 

flytte dit etter at dei overdrog gardsbruket til Marianne i 2014.  

 

Kjelder: 

1881.no 

 

  

Heggerusten 
 

I Norske Gardsbruk 1997 er det oppgjeve at Heggerusten i Nordheradsalmenninga har vore i 

slekta sidan 1844, og desse var truleg dei fyrste som var i Heggerusten. Dette var Syver 

Christensen Sandbakken f. 1816, d. før 1875, og kjerringa Ingrid Olsdotter Aabakken 1804-

1878. Dei hadde barna 

    Christen Syversen f. 1839, i 1865 budde han heime og var nemnd som vegarbeidar, han  

                 reiste seinare til Amerika 

    Toline Syverdotter 1843-1934 

I 1875 budde det ikkje folk i Heggerusten, Ingrid og Toline budde da som inderstar i øvre 

Kleiven. 

  

Gudbrandsdalskommisjonen nemner at Heggerusten var hevda eigedomsbruk og tilhøyrde i 

1878 Ingrid Olsdotter. Ho døydde det året og det vart dottera Toline som vart verande i 

Heggerusten. Toline var ugift, men hadde utanfor ekteskap to søner med Pål Kolgroven 

(Ulsbustugu) f. 1854, Pål reiste til Amerika og vart der prest eller lesar. 

    Kristen 1878-1956 

    Iver 1881-1968, gift med Mari Pedersdotter Ulsanden 1872-1960, dei budde fyrst i  

                 Kvitulen og seinare i Voldheim 

 

I 1900 er Heggerusten nemnd som almenningsplass. Kristen budde der saman med mora og 

ifølgje folketellinga var han sysselsett med jordbruket. Jordbruket var 2,5 mål jord og 6 geit, 

men i tillegg var det tjyrubrenning og fabrikasjon av river. 

 

Kristen vart gift med Ymbiør Olsdotter Garmosøygarden 1872-1952. Dei hadde sonen  

    Kristian 1911-2000   

 Ymbjør hadde før ekteskapet sønene  

    Ragnvald Knutsen 1901-1985, budde på Otta, faren var Knut Vesløygard  

    Anton Iversen f. 1908, budde i Skedsmo, faren var Ivar Kongelhaugen 

 

Kristian overtok bruket etter faren i 1956, han var ugift og budde i Heggerusten til ca. 1985.  

Fyrst det året fekk Kristian skjøte frå Statskog med eige gards- og bruksnummer 188 – 2.   

Etter dette var eigar Rikard Tøfte, sonen til syskjenbarnet Rønnaug Garmosøygard., men det 

budde ikkje nokon der.   

 

Karl Viggo og Sisko Waldersløv kjøpte Heggerusten i 2001 og busette seg der. 

 

Dennis Risvoll og Kaja Bugge Vik kjøpte Heggerusten i 2015 og busette seg der. Dei har 1 

barn: 

    Tale f.2017 

 

I 1865 er det ikkje nemnd korkje dyr eller jordbruk i Heggerusten, og i 1875 budde det som 

nemnd ikkje folk der. 

